
Аннотаци
Ахуырад цардимæ кæны æмдзу, хаст æм цæуы ногдзинæдтæ. Ног ахуырадон стандарт æвæры бæрнон хæстæ ахуырадон процессы архайджытыл. Стандарт домы нырыккон ахуыргæнæгæй рæстæгимæ æмдзу кæнын, рæзгæ фæлтæры домæнтæн дзуапп дæттын, æмæ нæ разæнгард кæны нæ профессионалон æмвæзад уæлдæр къæпхæнмæ исыныл куыст кæнынмæ.
Федералон Паддзахадон стандарты домæнтæ æххæстгæнгæйæ куыст цæуы методикæйæ ахуыргæнджыты зонындзинæдтæ фылдæр кæныныл.
Фæстаг азты ахуырадон системæйы цы ивддзинæдтæ цæуы, уыдонмæ гæсгæ Гæджиты Лянæ йæ куыст аразы, йе `ргом здахы ног ахуырадон технологитæм.Уымæн æмæ ахуырадон технологитæ сæйрагдæр арæзт сты сывæллæтты интеллекты æмæ ныхасы рæзтмæ, сæ удварны хъомыладмæ, сфæлдыстадон æмæ критикон хъуыдыкæнынады рæзтмæ.
[bookmark: _GoBack]Йæ куысты темæ у : «Ног ахуырадон технологитæй пайда кæныны мадзæлттæ ирон æвзаг æмæ литературæйы урокты». Ног ахуырадон технологитæ рæзын кæнынц ахуырдзауты сфæлдыстадон гæнæнтæ. Уымæн хорз æххуыс сты алыхуызон мадзæлттæ: техникон фæрæзтæ, цæстуынгæ æрмæджытæ æмæ а.д.
Ног ахуырадон технологитæ ахуырдзауты цæттæ кæнынц урочы хибарæй архайынмæ, хибарæй хатдзæгтæ кæнынмæ.
Уæ размæ уын хæссæм Гæджиты Лянæйы куысты фæллойæ раппæлинаг æрмæг.










Сæргæндтæ:
1. Разныхас : ____________________________________________ 4 -11
2. Ног ахуырадон технологитæй пайда кæныны мадзæлттæ ирон æвзаг
æмæ литературæйы урокты: _______________________________ 12
3. Литературæ:______________________________________________ 13
4.Уæлæмхасæн 1.Урок «Нæ фыдбылызты фыддæр » Коцойты Арсены радзырд «Афтæ дæр вæййы» - мæ гæсгæ.
» 9  кълас___________________________________________________ 14 - 21
5.Уæлæмхасæн 2. Урок «Лексикæ». Дзырдты бастдзинад кæрæдзиимæ сæ мидисмæ гæсгæ. 10 кълас______________________________________  22 - 31
6.Уæлæмхасæн 3. «Урок Мамсыраты Темырболат «Уæ, нæ хæхтæ , нæ бæстæ, куыд ма цæрæм уæ фæстæ» 9 кълас______________________________  32 - 39
7.Уæлæмхасæн 4. Урок «Чиныг - адæймаджы царды »
Дзесты Куыдзæджы радзырд «Æрдхæрæны лæвар» - мæ гæсгæ 5 кълас________________________________________________________ 40 - 48
8.Уæлæмхасæн 5. "Мах – дæ уазæг, Всати, Ды – нæ фæдзæхсæг!»
Хетæгкаты Къостайы æмдзæвгæ «Всати»-мæ гæсгæ.
______________________________________________________________49 – 59
9.Уæлæмхасæн 6. Литературон-музыкалон композици «Къоста – нǽ царды тырыса» ___________________________________________________60 - 70
10.Уæлæмхасæн 7.Статья:«Сылгоймаджы идеал Хъуылаты Созырыхъойы революцийы агъоммæйы цардыл фыст уацмысты»___________________71 - 78







1. Разныхас 
Ахуыргæнæг, куыд диссаджы дзырд у! Цас æмæ цас æнкъарæнтæ фæзыны адæймаджы зæрдæйы! Ахуыргæнæг æрвылбон  стыр циндзинад хæссы æрыгон фæлтæрæн, ссудзын сын кæны сæ зæрдæты зонындзинæдты цæхæр. Уыцы цæхæрæй цы дыргъ равзæры, уый та стыр ахадындзинад у нæ царды рæзты. Ирон æвзаджы ахуыргæнджытыл стыр хæс æвæрд ис. Уыдон хъахъхъæнынц ирондзинады артдзæст, сæ куыстæй аразгæ у, фæсивæд ирон чиныгмæ, ирон культурæмæ цы зæрдæ дардзысты, уый.
Ирон дзырд, ирон фарн бахъахъхъæныл æрвылбон чи кусы, уыдонæй иу у 27- æм скъолайы ирон æвзаг æмæ литературæйы ахуыргæнæн Гæджиты Лянæ. 2000 азы бацыд ацы скъоламӕ ӕмӕ дзы абоны онг æххæст кæны ахуыргæнæджы кадджын хæс. Йæ сæйрагдæр  хæсыл нымайы, йæ ахуырдзаутæн  сæ мадæлон æвзаг бауарзын кæнын,  нæ фыдæлты æгъдæуттæ, традицитæ æмæ культурæ. Гæджиты Лянæйæн йӕ æрвылбоны куысты нысан у гуырын кæнын скъоладзаутæм уарзондзинад ирон æвзагмæ, нæ рагфыдæлты рæсугъд æгъдæуттæм цымыдисдзинад. Лянæ у уæлдæр къæпхæны ахуыргæнæг. Активонæй архайы ирон æвзаг æмæ методикæйы актуалон фарстатæ лыг кæныныл. Ис ын йæхи  сфæлдыстадон    хъуыдыкæнынад , кæцыйы фæрцы скъоладзаутæ райсынц арф зонындзинæдтæ. Лянæ ахæм иумæйаг архайды йæ хæсыл нымайы:
-ахуырдзаутæн æмбæлгæ уавæртæ аразын ахуыры процессы архайынмæ, цæмæй алы скъоладзау дæр активонæй тырна зонындзинæдтæ райсынмæ;
-аразын ахæм ахуырадон ситуацитæ, кæцыты рæза сывæллоны арæхстдзинад ахуыры проблемæтæ аиуварс кæнынмæ;
-скъоладзауты зонгæ кæнын, информаци куыд райсын хъæуы наукон –иртасæн алыхуызон куысты хуызтæн;
-алы скъоладзауы дæр хибарæй кусыныл æфтауын, хи хъуыдытæ йæм куыд æвзæра, ууыл архайын;
-ирон æвзаг æмæ литературæмæ  цымыдисдзинад рæзын кæнынæн, сфæлдыстадон кæсынадмæ;
Уроктыл кусгæйæ пайда кæны традицион методикæйы алыхуызон  мадзæлттæй:Уыдонимæ, дзырдуатон куыст, ныхасы рæзтыл куыст, алыхуызон сфæлдыстадон куысты хуызтæ, цæстуынгæ æрмæг æмæ техникон фæрæзтæй.
Скъоладзау ахуыры процессы у сæйраг архайæг, бар ын ис ахуыргæнæгимæ ахуырадон нысан сæвæрынмæ, ахуыры процесс бацæттæ кæнынмæ æмæ сæ куысты фæстиуджытæн анализ скæнынмæ.
Йӕ фыццаг хӕсыл нымайы ӕмӕ архайы, цӕмӕй скъоладзаутӕ дзурой ӕмӕ уарзой сӕ мадӕлон ӕвзаг, фыдӕлты уӕзӕгмӕ уарзон цӕстӕй кӕсой. Суанг 5-ӕм къласӕй райдайы уыцы хӕс ӕххӕст кӕнын. Сывӕллӕттӕ ныффыссынц сочиненитӕ ахӕм темӕйыл: «Цӕмӕн ӕй уарзын ӕз мӕ мадӕлон ӕвзаг? Уыдон раргом кӕнынц сӕ хъуыдытӕ. Зӕгъӕм, Джиоты Валерия фыссы: «Ӕз бирӕ уарзын мӕ мадӕлон ӕвзаг, уымӕн ӕмӕ у рӕсугъд, уымӕн ӕмӕ мӕ ныййарджытӕ дӕр сты ирӕттӕ. Мӕ фыдӕлты ӕвзаг хъуамӕ зонон».
«Ӕз ирон мады ӕмӕ фыды лӕппу дӕн, ӕмӕ мӕхӕдӕг дӕр хъуамӕ зонон ирон ӕвзаг», - зӕгъы йӕ куысты Джаджиты Ролан.
Иӕ мадӕлон ӕвзаг чи нӕ уарзы,уый нӕ уарзы йӕхи дӕр ӕмӕ йæ Райгуырӕн бӕстӕ дӕр», - фыссы Къӕбысты Камилӕ.
Хуыздӕр сочиненитӕ конд ӕрцӕуынц къӕбинеты къулыл, уымӕ гӕстӕ, скъоладзаутӕй алчидӕр фӕтырны хуыздӕр сочинени ныффыссынмӕ.
Ацы темӕ ма раргом кодта фӕсурокты куысты дӕр «Не 'взаг нӕ хӕзна»-йы. Гæджиты Лянæ архайы, цӕмӕй фылдӕр зонындзинӕдта райсой йӕ сывӕллӕттӕ, бамбарой ӕвзаджы аивдзинад, сахуыр уой сӕ рӕсугъд хъуыдытӕ, сӕ ахсджиагдӕр бӕллицтӕ мадӕлон ӕвзагыл ӕргом кӕнын.
Ирон ӕвзаджы уроктæ райдайы дзырдуатон куыстӕй. Хъуамӕ алы урочы дӕр скъоладзаутӕ базоной 4-6 ног дзырды нысаниуӕджы: фӕйнӕгыл фыст дзырдтӕ хъӕрӕй бакӕсынц, цавд раст сывӕрынц, сбӕлвырд кӕнынц дзырдты нысаниуӕг, сӕ растфыссынад, сӕ этимологи, дзырд фонетикон ӕвзӕрст ракӕнынц, семӕ ӕрхъуыды кӕныни синонимтӕ, онтонимтӕ, дзырдбӕстытӕ ӕмӕ хъуыдыйӕдтӕ. Лянæ арæхстджынæй пайда кæны алыхуызон грамматикон хъӕзтытӕй. Зӕгъӕм, баххӕст кӕнын дзырдбыд, баххӕст кӕнын ӕмбисӕндтӕ, райхалын ребустӕ ӕмӕ ӕндӕртӕ. Ӕмткӕй райсгӕйӕ сывӕллӕттӕ баххӕст кӕнынц сӕ хӕс. Уымӕн ӕвдисӕн, се скъолайы цы семинар «Брейн-ринг» уыд 7-ӕм кълӕсты 'хсӕн, уый. Скъоладзаутӕ хорз арӕхстысты иронау алыхуызон предметты нӕмттӕ дзурынмӕ, дзырдбыдтӕ аразынмӕ, ребусты хъуыды халынмӕ, пазл сӕмбырд кӕнынмӕ, дамгъӕтӕй дзырдтӕ саразынмӕ, ӕмбисӕндтӕ дарддӕр ахӕццӕ кӕнынмӕ, криптограммӕтӕ, физминуткӕтӕм, хъазт «Чи тагъддӕр», «Уӕхи бацамонут» ӕмӕ бирӕ ӕндӕр алыхуызон хъазты хуызтӕй.
Хъӕлдзӕг ерысы хуызы дыууӕ командӕйы раргом кæнынц сӕ зонындзинӕдтӕ лексикӕйӕ, фонетикӕйӕ, морфологи ӕмӕ синтаксисӕй.Уӕлдай арӕхстджындӕрӕй сывӕллӕттӕ сӕхи равдисынц сфӕлдыстадон конкурсы.
Ирон литературӕйы урокты ӕвзӕрын кӕны уарзондзинад мадӕлон ӕвзагмӕ, нӕ культурӕмӕ, ирон ӕгъдӕуттӕм. Архайы урокты ирон ӕгъдӕуттыл фылдӕр дзурыныл Нæ фыдӕлттӕ цы ӕгъдӕуттыл хӕст уыдысты, уыдонӕй бирӕтӕ цӕстыгагуыйау хъахъхъӕнинаг сты: ӕфсарм, намыс, лӕгдзинад, Райгуырӕн бӕстӕмӕ уарзондзинад, хистӕртӕн кад кӕнын.
Лӕмӕгъ скъоладзаутимӕ куыст; индивидуалон, дифференцацигонд бацыд скъоладзаутӕм; фӕсурокты куыст; наукон-иртасӕн куысты хуызтӕ.
Алы урок дӕр райдайы мотивацийӕ .Зӕгъӕм, 9-ӕм къласы ирон литературӕйы урок «Нæ фыдбылызты фыддӕр» Коцойты Арсены радзырд «Афтæ дæр вæййы» - мæ гæсгæ.
- Сывæллæттæ, знон мæм мæ зонгæ ватсаппы æрбарвыста диссаджы ныв текстимæ. Чи зоны йæ, уый ахудынæн æрбарвыста, фæлæ йыл æз тынг ныхъхъуыды кодтон.
Æрбакæсут-ма фæйнæгмæ æмæ зӕгъут цæуыл цæуы ныхас тексты? (Ирæды тыххæй)
Бакæсæм ма киноныв «Жизнь, ставшая легендой»-йæ скуыддзагмæ ӕмӕ сбӕрӕг кӕндзыстӕм нӕ урочы темӕ(видео).
Цæй тыххæй дзырд цæуы кинонывы? (Ирæды тыххæй)
Афтӕ сывӕллӕттӕ сӕхӕдӕг ӕрцыдысты урочы темӕмӕ.
10 къласы ирон ӕвзаджы урок «Лексикæ. Дзырдты бастдзинад кæрæдзиимæ сæ мидисмæ гæсгæ» райдыдта дзырдбыдӕй.  Дзырдбыды чырæгтæ æххæст кæнынц фæрсырдæм. .
Дзырдбыды – бынмæ цы сӕйраг дзырд рауайа, уый уыдзӕн урочы грамматикон темӕ. Рауадис дзы лексикӕ.
Гъе, афтӕ пайда кӕны алыхуызон мотивацион уавӕртӕй.
Интерактивон фӕйнӕгыл куыст у йӕ урокты ахуырады формӕтӕй иу. Зӕгъӕм:1) интерактивон фӕйнӕгыл урок «Нæ фыдбылызты фыддӕр» Коцойты Арсены радзырд «Афтæ дæр вæййы»-йы сӕйраг архайджыты миниуджытӕ раст сбӕрӕг кӕнын.
5 къласы ирон ӕвзаджы урок «Хъуыдыйад», ныхасы темӕ «Иры тырыса» -йы: «
Текст«Нарты 3 мыггаджы» лӕвӕрд цӕуы интерактивон фӕйнӕгыл:Сывӕллӕттӕ цухгонд мыггӕгтӕ раст ӕххӕст кӕнынц.
2) Иннӕ урок 6-ӕм къласы «Космосы тыгъдад»-ы лæвæрд хъуыдыйæдты стъæлфыты бæсты бавæрын хъæугæ дзырдтæ.
Ахуырдзауты размӕ проблемон методтӕ ӕвӕрын, у йӕ куысты иннӕ хуыз.
«Нымӕцон фӕлхат кӕныны»-ы урочы проблемон уавӕр сӕвзӕры ахуырдзауты раз (ВИДЕО)
Лянæ йӕ урокты пайда кӕны къордты куыстӕй. Зӕгъӕм: 10 къласы урок « Хетæгкаты Къоста – нывгæнæг»-ы сывæллæттæ хъуамæ бацæттæ кӕной проектон куыстытæ цыбыр раныхасимæ Къостайы сфæлдыстадæй.
къорд-æрдзы тыххæй презентации æмæ йыл æрдзурын.
къорд. – сывæллæттæн нывтæ æмæ сыл æрдзурын.
къорд. – уарзон сылгоймӕгты фæлгонцтæ æмæ сыл æрдзурын.
5-ӕм къласы ирон ӕвзаджы урок: «Мæ уарзон Ирыстон»-ы  сывæллæттæ, слайдтæм гӕсгӕ фыссынц фӕйнӕгӕй цы предметтæ уынынц, уыдон бӕрӕггӕнӕг дзырдтӕ.
1-аг къорд сӕ фыссы иронау, 2-аг къорд – уырыссагау, 3-аг къорд – англисагау.
6-ӕм къласы «Нымӕцон фӕлхат кӕныны урочы уыд ахӕм куыст: (ВИДЕО)
Урок цӕмӕй цымыдисдӕр уа, уый тыххӕй йӕ сбӕтты  ӕндӕр предметтимӕ, зӕгъӕм,уырыссаг ӕмӕ фӕсарӕйнаг литературӕимӕ,историимӕ, математикӕимӕ, георгафиимӕ,адӕмон сфӕлдыстадимӕ, англисаг ӕвзагимӕ, астрономиимӕ, нывкӕнынадимӕ…

Йӕ урок балхынц кодта  синквейны фӕрцы:Зӕгъӕм: Чиныг – адæймаджы царды Дзесты Куыдзæджы радзырд «Æрдхæрæны лæвар» -  мæ гæсгæ.
Чиныг
Цымыдисаг,  ӕрдхӕрӕны
амоны, ахуыр кӕны, дзуры
Чиныг у уæздандзинады галуан.
Зондамонӕг

Синквейн «Къоста-нывгӕнӕг»-ӕй:
Къоста
Номдзыд, курдиатджын.
Хъуыды кæны, уарзы, æфхæры.
Йæ ном ӕнустӕм цæры.
Гений.
Рефлексийы  ́руаджы скъоладзауты зонындзинæдтæ сбæрæг кæнын у нырыккон урочы сæйрагдæр домæнтæй иу
Зӕгъӕм, урок-фембӕлд «Уӕ, нӕхӕхтӕ, нӕбӕстӕ, куыдма цӕрӕм уӕ фӕстӕ»-ы
1.«Хуры тын». Скъоладзаутæ кæронмæ ахæццæ кæнынц хъуыдыйад:
« Мæ зæрдæйыуаг у… хуызæн»
* хуры тыны;
* хуры тын мигътимæ;
* мигъты;
*мигътæ къæвдаимæ;
* мигътæ арвæрттывдимæ.
3. «Равдис дæ цæсгом» -  хъæлдзæгæй, æнкъардæй, тызмæгæй, разыйæ, æнæ разыйæ ӕмӕ а.д.
Гæджиты Лянæ фӕсурокты архайды арӕх ӕрбахоны уазджыты,  скъоладзаутӕн цымыдисаг цы ӕрмӕг у, ууыл ӕрныхас кӕнынмӕ.
8-ӕм къласы ирон литературӕйы урокмӕ ӕрбахуыдта Уалыты Татьянӕйы. Уый лӕмбынӕг ӕрдзырдта сывӕллӕттӕн Нарты кадджыты историйы, сӕ равзӕрды тыххӕй.
Бӕрӕгбоны изӕрмӕ «Къоста – ирон музыкалон аивады» ӕрбахуыдта композитор, Кокайты Барисы, кӕцы ныффыста музыкӕ Къостайы «Ирон фӕндыр»-ы ӕппӕт ӕмдзӕвгӕтӕм.
2016 азы 9-ӕм къласы ирон литературӕйы урок: «Уæ, нæ хæхтæ, нæ бæстæ, куыд ма цæрæм уæ фæстæ»-мӕ Лянæ ӕрбахуыдта туркаг ирон Пухаты Жалейы. Уый уыдис тынг зӕрдӕмӕдзӕугӕ, хъарм фембӕлд (Видео телеуынад)
Ацы фембӕлдты фӕстӕ сывӕллӕттӕ сӕ зӕрдӕты ахӕссынц стыр ӕхсызгондзинад ӕмӕ сӕрыстырдзинад, ахӕм адӕймӕгтимӕ иу дуджы кӕй цӕрынц, уымӕй.
Райгуырӕн Ирмӕ, мадӕлон ӕвзагмӕ, нӕ культурӕмӕ, аивадмӕ уарзондзинад сӕвзӕрын кӕнын - ахӕм у йӕ фӕсурокты куысты хуызты нысаниуӕг.
Скъоладзаутимӕ Гæджиты Лянæ кӕны наукон-иртасӕн куыст дæр, йæ ахуыргæнинæгтæ фӕархайынц   алыхуызон мадзӕлтты ӕмӕ свӕййынц  уӕлахидзаутӕ. Зӕгъӕм:«Ступень в науку», «Щегреновские чтения», «Колиевские чтения», «Хетагуровские чтения», «Ступенька в науку, в будущее» …  Муниципалон ӕркаст «Ирон дӕн ӕз»-ы,  йӕ ахуырдзау Кочысаты Маргаритӕ райста ӕртыккаг бынат.
Лянæ арӕх йӕ фӕлтӕрддзинад ӕвдисы «Мастер-класс»-ты  Цӕгат Ирыстоны ахуыргӕнджыты уӕлдӕргӕнӕн институты ирон ӕвзаг ӕмӕ литературӕйы кафедрæйы кусджыты ӕххуысӕй, зӕгъӕм:
«Всероссийский мастер-класс учителей родных, включая русский, языков-2013», нӕ республикӕйы скъолаты, ирон филологи ӕмӕ педагогон студенттӕн, ӕрыгон ахуыргӕнджытӕн курсыты.
Гæджиты Лянæйæн йӕ уацтӕ ӕмӕ уроктӕ мыхуыргонд æрцыдысты Республикон-методикон журналты «Рухстауӕг» ӕмӕ«Диалог»-ы.
Лянæ йæ хӕсыл нымайы, ӕппӕты фыццаг, сывӕллӕтты уаг ӕмӕ ӕгъдауыл ахуыр кӕнын, уымӕн ӕмӕ нӕ рӕзгӕ фӕлтӕрмӕ ӕгъдау куы нӕ уа. уӕд нӕ Ирыстонӕн амондджын фидӕн нӕ уыдзӕн.
Цард цы стыр домӕнтӕ ӕрӕвӕрдта, уыдон ӕххӕст кӕнын хъуамӕ уа алы ахуыргӕнӕджы бон дӕр, бирӕвӕрсыг уой йӕ зонындзинӕдтӕ, тырна иу уӕлахизӕй - иннӕмӕ, суанг йӕ фыццаг къахдзӕфтӕй. Гæджиты Лянæ дӕр ӕдзух архайы ууыл.
Лянæ скъоладзауты кӕй бацӕттӕ кӕны, ахуырдзаутӕн бӕстон зонындзинӕдтӕ кӕй дӕтты, ӕнӕзӕрдӕхудтӕй рӕзгӕ фӕлтӕримӕ хъомыладон куыст кӕй кӕны ӕмӕ бирӕ азты мадӕлон ӕвзагӕн ӕнӕвӕллайгӕйӕ кӕй лӕггад кӕны, уый тыххӕй хозӕхгонд ӕрцыд Кады Гӕххӕттытӕй ӕмӕ Дипломтӕй.
Куыд зӕгъы, афтӕмӕй дарддæр  дæр архайдзӕн, цӕмӕй бӕрзонддӕр уа нӕ чысыл Ирыстоны ирон ӕвзаджы ахуыргӕнӕджы кад.
2003 азы архайдта ирон ӕвзаг ӕмӕ литературӕйы ахуыргӕнджыты дӕсныйад ӕмӕ арӕхстдзинады Республикон ӕркасты, хорзӕхгонд ӕрцыд Кады гӕххӕттӕй, ссис «Ирон фарн тауӕг»-ы номинацийы лауреат.
2013 азы ссис уӕлахиздзау Республикон ӕркаст «Ирон ӕвзаджы хуыздӕр ахуыргӕнӕг-2013»-ы.
2013 азы хорзӕхгонд ӕрцыд Дипломӕй, 2 бынат кӕй бацахста ӕркасты «Всероссийский мастер-класс учителей родных, включая русский, языков-2013»
2015 азы – Почетная грамота за значительные успехи в организации и совершенствовании учебного и воспитательного процессов, формирование интеллектуального, культурного и нравственного развития личности, и многолетний плодотворный труд – Министерство образования и науки Республики Северная Осетия-Алания.
2015 азы йын лӕвӕрд ӕрцыд «Почетный работник общего образования Российской Федерации» за заслуги в области образования
2016 азы Кады Нысан-ӕй хорзӕхгонд ӕрцыд ӕркаст-конкурс «Ирон дӕн ӕз»-мӕ скъоладзауы кӕй бацӕттӕ кодта, ахуырдзауӕн бӕстон зонындзинӕдтӕ кӕй дӕтты, ӕнӕзӕрдӕхудтӕй рӕзгӕ фӕлтӕримӕ хъомыладон куыст кӕй кӕны ӕмӕ бирӕ азты мадӕлон ӕвзаг ӕнӕвӕллайгӕйӕ кӕй лӕггад кӕны, уый тыххӕй. Цӕгат Ирыстоны ӕхсӕнадон змӕлд «Иудзинад»-ы ӕвзӕрст лӕг – Байсогъуырты Мухтар.
2015 азы хорзӕхгонд ӕрцыд Дипломӕй  йӕ ахуырдзау 1 бынат кӕй бацахста, уый фӕдыл «Щегреновские чтения»-йы,
2017 азы хорзӕхгонд ӕрцыд арфӕйы гӕххӕттӕй  йӕ ахуырдзау 2 бынат кӕй бацахста, уый фӕдыл «Колиевские чтения»-йы,
2017 азы хорзӕхгонд ӕрцыд Дипломӕй, аккаг  ахуырдзаутӕ  кӕй бацӕттӕ кодта  наукон-иртасӕн конференци «Ступень в науку»-мӕ, уый фӕдыл.
2017 азы архайдта ӕмӕ хорзӕхгонд ӕрцыд  Диплом-ӕй республикон ӕркаст «Лучшая методическая копилка учителя осетинского языка и литературы – 2017»-ы, номинаци «Лучший конспект урока».

2. «Ног ахуырадон технологитæй пайда кæныны мадзæлттæ ирон æвзаг æмæ литературæйы урокты».
Фæстаг азты ахуырадон системæйы цы ивддзинæдтæ цæуы, уыдонмæ гæсгæ Лянæ йæ куыст аразы, йе `ргом здахы ног ахуырадон технологитæм.Уымæн æмæ ахуырадон технологитæ сæйрагдæр арæзт сты сывæллæтты интеллекты æмæ ныхасы рæзтмæ, сæ удварны хъомыладмæ, сфæлдыстадон æмæ критикон хъуыдыкæнынады рæзтмæ.
Технологиты хыгъд цæуынц скъоладзауты кар, сæ индивидуалон – психологон хицæндзинæдтæ.
Йæ куысты пайда кæны ахæм  ахуырадон технологитæй, зæгъæм, проекты метод, проблемон технологи, скъоладзаутæм критикон хъуыдыкæнынад рæзын кæныны технологи, ахуыры дискуссийы, коллективон ахуыры технологи, компьютерон технологитæ æмæ бирæ æндæр активон формæтæ æмæ методтæй.
Ног ахуырадон технологитæ традицион методикон мадзæлттæй хицæн кæнынц уымæй, æмæ ахуырадон æмæ практикон хæстæ æххæст кæнынæн ам фыццаг бынаты ис ахуыргæнæг æмæ скъоладзауы æмгуыстад.
- Проблемондзинад сæвзæрын кæнæн ис алыхуызон методтæй пайда кæнгæйæ: проблемон фæрстытæ æвæргæйæ, алыхуызон хæстæ æххæст кæнгæйæ.
- Проблемон уавæрты скъоладзаутимæ кæнæн ис фронталон куыст, къордты куыст, кусæн ис къæйттæй, индивидуалон æгъдауæй. Проблемон уавæртæ рæзын кæнынц скъоладзауты сфæлдыстадон гæнæнтæ. Уымæн хорз æххуыс сты алыхуызон мадзæлттæ: техникон фæрæзтæ, цæстуынгæ æрмæджытæ æмæ а.д.
Ног ахуырадон технологитæ скъоладзауты цæттæ кæны урочы хибарæй архайынмæ, хибарæй хатдзæгтæ кæнынмæ.

Уæлæмхасæн 1.

Ирон литературæйы  урок                                                                    9-œм кълас
Урочы темæ: «Нæ фыдбылызты фыддæр » Коцойты Арсены радзырд «Афтæ дæр вæййы» - мæ гæсгæ.
Урочы нысантӕ:
Базонгæ кæнын Коцойты Арсены царды хабæрттимæ;
Нæ рагфыдæлты цардыуаг хуыздæр базонынмæ тырнындзинад æмæ цымыдисдзинад рæзын кæнын,  ахуырдзауты фæцалх кæнын сæ хъуыдытæ аивæй æргом кæныныл, хи цæстæнгас фыдæлты царды хъæндзинæдты ныхмæ.
Сывæллæтты зæрдæты гуырын  кæнын фæразон уæвыны, бахъуаджы рæстæг хиуыл хæцыны æнкъарæнтæ.
Урочы фæлгонц: компьютер (презентацитæ), интерактивон фæйнæг, дзырдбыд, карточкæтæ, скъуыддзæгтæ кинонывтæй «Жизнь, ставшая легендой», «Кавказская пленница».
Урочы хуыз: урок-тæрхон;
Урочы эпиграф: «Царды тыхджын тымыгъты алчи нæ фæразы. Æрмæстдæр æрдзæй фидар удыхъæд чи рахæссы, уый дзы рацæуы уæлахизæй»
Бестауты Гиуæрги
Урочы цыд:
1.Организацион хай.
- Уæ бон хорз!
- Æгас цу!
- Нæ уазджытæ, сымах дæр нæм алыбон æгас цæут! Сывæллæттæ, сымах дæр ма салам раттут (сæ сæртæй æркуывтой).
- Сбадут!
2. Мотиваци.
Сывæллæттæ, знон мæм мæ зонгæ ватсаппы æрбарвыста диссаджы ныв текстимæ. Чи зоны мæм æй уый ахудынæн æрбарвыста, фæлæ йыл æз тынг ныхъхъуыды кодтон.
Ахуыргæнæг:–Фæнды уæ æмæ йæ бакæсон? (О).
Æрбакæсут-ма фæйнæгмæ æмæ бакæсæм текст (скъоладзау кæсы).
1-аг слайд.
Ахуыргæнæг:––Цæуыл цæуы ныхас тексты? (Ирæды тыххæй)
Цавæр уæм фæкаст æртæ чызджы фыд? (зыд, кæрæф, хиуарзон)
Цæй ныхмæ у карикатурæ? (Ирæды)
- Цымæ йæ автор чи у, куыд уæм кæсы? (Нæ зындгонд фыссæг Коцойты Арсен, кæцы фыста ирон адæмы царды, цыдæриддæр хъæндзинæдтæ уыд, уыдоны ныхмæ)
- Уæдæ цæуыл дзурдзыстæм абон нæ урочы? (Ирæды тыххæй)
Раст, абон нæ урочы ныхас цæудзæн фыдæлтæй баззайгæ æъдау – ирæдыл Коцойты Арсены радзырд  «Афтæ дæр вæййы»-йы. Нæ урочы эпиграфæн дæр райстам Бестауты Гиуæргийы  ныхæстæ:
«Царды тыхджын тымыгъты алчи нæ фæразы. Æрмæстдæр æрдзæй фидар удыхъæд чи рахæссы, уый дзы рацæуы уæлахизæй». Ацы ныхæстыл ма дарддæр нæ урочы дзурдзыстæм, фæлæ уал ныр та цыбыртæй æрлæууын кæнæм нæ зæрдыл цы зонæм Коцойты Арсены тыххæй (ирон зындгонд фысджыты хъуыдытæ: Тыбылты А., Дзугаты Г., Джыккайты Ш.). Арсены царды хабæртты тыххæй нын æрдзурдзæн скъоладзау йæхи конд презентацийы.
Фæстаг слайд карикатура «лæг даргъ боцъоимæ» бакæсын.
Ахуыргæнæг:– Цы уыд æгъдаумæ гæсгæ ирæд? (калым)
-Мæнæ куыд иртасы Абайты Васо «ирæд»-ы нысаниуæг. (фæйнæгыл)
2-Слайд. Скъоладзау: Как определяет В.И.Абаев слово «ирæд» - древнеиранского происхождения. Ирæд  существовал у осетин ещё с глубокой древности. Выдача девушки замуж без выкупа считалась позором. Обычай платить ирæд принимал иногда небывалые размеры. Разные сословия платили по-разному, по принципу: чем богаче, тем больше выкуп.
- Бакæсæм ма фæйнæгмæ киноныв «Жизнь, ставшая легенда»-йæ скъуыддзагмæ. Цæй тыххæй дзырд цæуы кинонывы? (Ирæды тыххæй)
Ахуыргæнæг:–  Исчи уæ кастис ацы кинонывмæ?
Скъоладзау: Ацы кинонывмæ æз кæддæр кастæн, мæ зæрдыл ма лæууы йæ сæйраг архайджытæ суанг Америкæмæ куыд афтыдысты, сæ иу – Хаджи Аляскæйы фесæфтис.
Ахуыргæнæг:– Раст, мæ къона, цæмæй хохаг лæппу бинонты хъуыддаг бакодтаид, уый тыххæй хъуамæ хидвæллойæ куыстаид. Афтыдысты-иу ирæд бакусыны фæдыл суанг фæсарæнтæм – Америкæмæ, Канадæмæ, Австралимæ æмæ а.д. Бирæтæ-иу нал сæмбæлдысты сæ фыды уæзæгыл.
Ахуыргæнæг:– Зæгъут ма , сывæллæттæ, чи хæцы радзырд «Афтæ дæр вæййы»-йы уыцы ирæды æгъдауыл? (Уыцы æгъдауыл фидар хæцы радзырды сæйраг архайæг -Хосдзау).
Ахуыргæнæг:–Æрлæууын ма кæнæм нæ зæрдыл радзырды сæйраг архайджыты.
Къордты куыст: Фæрстытæм раст дзуапп дæтгæйæ баххæст кæнын дзырдбыд «Чи тагъддæр?».
3-Слайд.


4-Слайд.
1.Радзырд «Афтæ дæр вæййы»-йы автор. (Арсен)
Авторы псевдоним (Хабос)
Радзырды йæ цоты ’руаджы чи схъæздыг ис, уыцы архайæг. (Хосдзау)
Цыппæрæм чызджы ном. (Дзерассæ)
Сугараты Дзахойы чызджы ракуырдта. (Саугуди)
Лæппуйæн бафидын йæ бон куы нæ уа, уæд хъуамæ йæхицæн æнцад бада! (Ирæд)
(Къордтæ бæрæг кæнынц кæрæдзи куыстытæ).
Ахуыргæнæг:–Тынг хорз бакуыстат, бæрæг у,хæдзары зæрдиагæй кæй бацархайдтат, уый.Уæ цæрæнбон бирæ!
Ахуыргæнæг:– Уæдæ абон мах нæ урочы тæрхон кæндзыстæм ирæд æмæ йæ фарсхæцджытæн
1.- Радзырды уыдонмæ чи хауы? (Хосдзау)
2.- Цæмæй аххосджын кæнæм Хосдзауы? (Аххосджын æй кæнæм Саугудийы мæлæты)
3.- Куыд схъæздыг ис Хосдзау? ( Ирæды ’руаджы. Ссарæм æмæ бакæсæм уыцы бынат чиныджы)
4.– Куыд хъуыды кæны Хосдзау ирæды тыххæй? (Лæппуйæн ирæд бафидын йæ бон куы нæ уа, уæд хъуамæ йæхицæн æнцад бада!)
5.- Йæ чызджы амонд æй тынг æндавы? Хосдзауы  йæ чызджы амонд не ’ндавы, уый фидар лæууы йæ ныхасыл: «Гъе, лæппу, хынджылæг ма кæн! Чызг дæ кæд хъæуы, уæд дзырд цас уыдыстæм, уый æххæстæй бафид! Уымæй уæлдай мæнæн демæ дзуринаг ницы ис!»
6. -Ам дæр æй кæм аххосджын кæнæм?
– Сывæллæттæ, Хосдзау æфхæрд баййæфта? (О, ссарæм уыцы бынат фарс 331-æм, «Ныххоста Хосдзау тымбылкъухæй йæ сæр»…)
Коцойты Арсены карикатурæйы, урочы райдианы кæй федтам, уыцы зæронд лæг уæм  кæй хуызæн фæкаст? (Хосдзауы)
Ахуыргæнæг:–Чи ма тæрхон  кæны Хосдзауæн радзырды архайджытæй? Скъоладзау:- Саугуди  (æвдисæм дзырдбыды)  («Хуыцау ма ныббарæд мæ кайыс Хосдзауæн, уый тыххæй фæцахуыр дæн давыныл!»)
Ахуыргæнæг:- Саугуди тынг тох кæны ирæды ныхмæ æмæ йын кæд  тæрхон кæны, уæд афтæ æнцонтæй цæмæн сразы ис йæ бафидыныл? Скъоладзауты дзуæппытæ:
Скъоладзау:- Æнцонæй сразы ис ирæд бафидыныл, йæ цæст дæр нæ фæныкъуылдта, уымæн æмæ уарзта Дзерассæйы.
Скъоладзау:- Куры Хосдзауæй ирæд фæкъаддæр кæныныл.
Ахуыргæнæг:– Куыд зæгъы? (Ссарæм уыцы бынат. «Мæ хорз хæстæг Хосдзау,  ахицæн кæндзынæн мины æрдæг. Уымæй фылдæр мæ ма бахъыгдар!»)
- Чызджы скъæфыныл не сразы ис. Цæуылнæ?
- фарс 328-æм. Скъæфгæ?!
- Нæ, Саугуди йæ усаджы скъæфгæ нæ акæндзæн!.. Нæ, нæ… Цъаммартыл йæхи нæ банымайдзæн.
Ахуыргæнæг:–Ууыл не сразы ис, фæлæ цы ми бакодта, ирæд бафидынæн цавæр мадзал ссардта.
Скъоладзау: Равзæрста давыны фæндаг.
Ахуыргæнæг:– Цæмæн? (цæмæй йæ ирæд бафида æмæ ма Хосдзауæй   йæ маст райса).
- Куыд хъуыды кодта? (ссарут уыцы бынат тексты.«Бафиддзынæн ирæд, æрхæсдзынæн Дзерассæйы æмæ мæхицæн æнцад цæрдзынæн!»)
-Афтæ уæвæн ис? (Нæй, уымæн æмæ адæймаг цæуыл сахуыр уа, уый æнцонæй нæ ферох кæндзæн).
Ахуыргæнæг:– Хосдзау у аххосджын?
Скъоладзау: - У, фæлæ йæхæдæг дæр аххосджын у, давын ирæдæй фервæзыны хос нæу.
5-Слайд. эпиграф
Ахуыргæнæг:– Раст, сывæллæттæ, Коцойты Арсен нæ æркæсын кодта ацы проблемæмæ – фыд æгъдаумæ. Уæдæ та раздæхæм  нæ урочы эпиграфмæ Бестауты Гиуæргийы ныхæстæм: «Царды тыхджын тымыгъты алчи нæ фæразы. Æрмæстдæр æрдзæй фидар удыхъæд чи рахæссы, уый дзы рацæуы уæлахизæй».
Ахуыргæнæг: Куыд æмбарут ацы ныхæстæ?
(Царды мидæг цæмæй адæймаг ма фæтаса, уый тыххæй хъуамæ уа фæразон, удыхъæдæй тыхджын).
- Ахæм разынд Саугуди? (Нæ, нæ разынд)
6-Слайд. Миниуджытæ интерактивон фæйнæгыл:  кусаг, ныфсджын, хъаруджын, сæрæн, зондджын, мæгуыр, фæразон - Саугуди.
Мæнгард, зыд, кæрæф, хиуарзон – Хосдзау.
Ахуыргæнæг: Хорз бакуыстат, уæ цæрæнбон бирæ! Адæймаджы хуыздæр миниуджытæй хайджын ут!
7-слайд)
Къордты куыст: Зындгонд адæймæгты хъуыдытæ райхалын Саугуди дæнцæгæн. (Фæйнæгыл)
1 – аг къорд: «Адæймаг нæ фæзоны, сомбон æм цы фенхъæлмæ кæсы, уый. Тæссаг хъуыддаджы тæнзæрдæ адæймæгтæ фæтагъд кæнынц. Æппæт дæр аразын хъæуы зонд æмæ арæхстæй». (Биазырты Димитр)
2 – аг къорд: «Царды мæсыг амад у æгъдау, уаг æмæ æфсармы фидар дуртæй. Уыдонæй иу куы феуæгъд вæййы, уæд дæ балгъитæг дæр афтæ – мæсыг ныххæррæтт ласта». (Хозиты Макар)
Ахуыргæнæг:–Тынг хорз бакуыстат, райхæлдтат зыдгонд адæмы ныхæсты хъуыды, арф сын бамбæрстат сæ мидис. Уырны мæ,ахæм кæстæртæ кæмæ ис, уыдон сæ фарны мæсыг кæй самайдзысты, уый.
Ахуыргæнæг:- Сывæллæттæ, махимæ абон ирæдæн, Хосдзауæн тæрхон кодта автор Коцойты Арсен дæр. Цавæр тæрхон рахаста уый та? Радзырды кæрон йæ уарзон герой Саугудийы мæлæтæй зæгъынмæ хъавы, цæмæй лæппутæ сæ цард трагикон æгъдауæй ма фæуой, уый тыххæй хъуыды хъæуы, ирæды ныхмæ хъæуы дзурын, цæмæй мауал уа.
-Чи ма фыста нæ фысджытæй ирæды ныхмæ? (Гæдиаты Секъа «Азау», Гуырджыбеты Блашка «Æдули»)
Уырыссаг фысджытæй та кæй зонут? (М.Лермонтовы  уацмыс «Герой нашего времени» уацау «Белла». Казбичы бæх райстой Беллæйы ирæдæн).
Ахуыргæнæг: Сывæллæттæ, ирæд Арсен  хуыдта «Нæ фыдбылызты фыддæр». Ирæды æгъдау канд Ирыстоны нæ уыдис. Бакæсæм ма фæйнæгмæ, райстам ХIX æнусы кæрон ирæды бæрцы хатдзæгтæ иннæ адæмты æхсæн, кæцы бацæттæ кодта Кочысаты Эммæ (таблицæ).
8- Слайд
	М.Ковалевский

	Этнограф Матвей Хангалов
	Ергизаров
	Охримович

	ирæттæ
	буряттæ
	курдтæ
	башкиртæм

	200 сомы, кæнæ 100галы-хъæздгуытæ, 60 хъуджы – фæрсаглæгтæ, 30-38 хъуджы- кæвдæсардтæ
	300-600сомы, 106 сæры алыхуызон фос æмæ стыр теуа
	5-50 сомы онг, 10-100 онг фыстæ æмæ сæгътæ,1 – 5 галы, бæх идонимæ, чызджы фыдæн топп кæнæ дыууæ дамбацайы
	150-1500сомы



Скъоладзау: Ирæд абоны онг дæр ис Астæуккаг Азийы. Зæгъæм Туркменистаны 4-10 манаты онг (4 манаты хæццæ кæны 1000 евройы онг)
Анымайут ма цас уыдзæнис мах ахцайæ абон, кæд иу евройы бæрц у 85 сомы, уæд. (85 мин сомы)
Ахуыргæнæг: Сывæллæттæ, куыд зонæм, афтæмæй нæм фыдæлтæй баззадис бирæ хорз æгъдæуттæ, кæцытæй историмæ бахаудыстæм куыд: куырыхон, тыхджын, хиуылхæцгæ адæмæй. Мах уыдонæй стæм сæрыстыр. Фæлæ ма нæм уыдис цы фыддæр æгъдæуттæ дæр. Уыдонæй иу – ирæд.  Ирæд кæд Ирыстоны ист æрцыд 1879 азы, уæддæр адæмы зæрдæты уыд нырма арф æвæрд. Адæм сусæгæй уæддæр сæ ирæды хай истой. Бынтон ивд æрцыд Советон дуджы.
- Зæгъут-ма, сывæллæттæ, абоны царды ма ис ирæды ратæдзæн? -куыд уæм кæсы?
Скъоладзау: Хъыгагæн, абон дæр нырма ис уыцы ратæдзæн. Хъуамæ лæппу чызджы бинонтæн æрбакæна кусæрттаг (фидауæггаг), стæй ма алыхуызон лæвæрттæ, фæлæ уый ирæдыл нымад нал цæуы,  адæмæн сæхи æрхъуыды лæвæрттæ сты.
Ахуыргæнæг: Уæдæ ма мын, сывæллæттæ, баххуыс кæнут, цавæр дзуапп арвитон мæ зонгæйæн ватсаппы? Зæъут ма мын уæ хъуыдытæ иугай хъуыдыйæдтæй, уæ хорзæхæй.
Ирæдæн йæ кой фесæфæд.
Тæрхон кæнæм ирæдæн.
Сылгоймаг хъуамæ сæрибар уа.
Уарзондзинады раз цæлхдуртæ æвæрд хъуамæ ма уа.
Сылгоймаг уæййаг нæу.
Ахуыргæнæг: Æнæмæнгæй нывы бын бафысдзынæн уæ хъуыдытæ. Бузныг уын уе ’ххуысæн.
9- Слайд.  V.  Рефлекси фæйнæгыл.
Куыд куыстон абон урочы? (иттæг хорз, хорз, лæмæгъ)
Цы базыдтон ногæй урочы?
Цавæр куысты хуызтæ фæцыд мæ зæрдæмæ?
Цы мæм фæкаст зын?
Цавæр хъуыдытæ мæм фæзынд урочы?
VI. Бæрæггæнæтæ сæвæрын комментаритимæ.
Ахуыргæнæг: Мæ зæрдæ уын зæгъы уæ хорз хъуыддæгтæй кад æмæ намыс ссарын, райгуырæн бæстæйæн лæггад кæнын, хорз æгъдæуттæй  нæм цы ис, уыдон  æххæст кæнын.
VII. Хæдзармæ куыст: Коцойты Арены радзырд «Цыппар æмæ ссæдз боны» бакæсын, фæрстытæн дзуапп дæттын зонын, æнæзонгæ дзырдтæ рафыссын дзырдуæттæм.















Уæлæмхасæн 2.
Ирон æвзаджы урок                                                                     10-œм кълас
Грамматикон темæ: Лексикæ. Дзырдты бастдзинад кæрæдзиимæ сæ мидисмæ гæсгæ.
Ныхасы темæ: Ирон национ культурæ: нывкæнынад. Хетæгкаты Къоста – нывгæнæг.
Нысан: 1.Рацыд æрмæг сфæлхат кæны
2. Къоста нывкæнынады дæр стыр бæрзæндтæм кæй схызт, ууыл лæмбынæгдæр æрдзурын.
3. Скъоладзауты ныхасы рæзтыл бакусын, ахуыр сæ кæнын сæ хъуыдытæ раст æвдисыныл.
Урочы æрмæг: Презентацитæ, Къостайы конд нывтæ, пазлтæ, чингуытæ, карточкæтæ, тест.
Урочы эпиграф: «Къостайы сфæлдыстад поэзийы дæр æмæ нывкæнынады дæр иухуызон бæрзонд у йæ адæмондзинадæй йæ алывæрсыгæй»
(Тугъанты М.)
Урочы цыд:
Организацион хай:
Уæ бон хорз, сывæллæттæ, уæ бон хорз, зæххон рухстауæг адæм! Знон уæ уырыссаг æвзаджы ахуыргæнæг афтæ тынг раппæлыд, афтæ хорз дзуапп лæвæрдтой фæрстытæм гæсгæ, зæгъгæ, æмæ мæн дæр бафæндыд сбæрæг кæнын, цымæ ирон æвзагæй дæр афтæ хорз дзуæппытæ раттиккат, уый. Бакæсут ма фæйнæгмæ, лæвæрд цæуы дзырдбыд.  Дзырдбыды чырæгтæ æххæст кæнæм фæрсырдæм.
1слайд. 2. Дзырдбыды - бынмæ –  «Лексикæ»
Дамгъæтæ кæрæдзийы фæдыл бæлвырд фæткæвæрдæй (алфавит)
Сарæзта фыццаг ирон дамгъуат? (А. Шёгрен)
Ныхасы хай, кæцы ахуыр кæны мыртæ æмæ дамгъæтæ. (Фонетикæ)
Æрмæст хъæлæсы фæрцы цы мыртæ дзурæм. (Хъæлæсонтæ)
Растдзурынады æгъдæуттæ иртасæг хай æвзагзонынады. (Орфоэпи)
Æвзагзонынады наукæ. (Лингвистикæ)
Иу раулæфтæй загъд чи ’рцæуы, ахæм мыр кæнæ мырты къорд ныхасы мидæг. (Уæнг)
Фарст: Сæйраг дзырд нæм цы рауад (Лексикæ).
Фарст: Цы хонæм лексикæ? (Æвзаджы æппæт зырдтæ иумæ хонæм лексикæ)
2 слайд. 3. Фæйнæгыл лæвæрд цæуы текст. Бакæсæм - ма йæ.
... Лæгæй-лæгмæ йæ хорз чи зыдта, ахæмтæ куыд дзурынц, уымæ гæсгæ бæрæг дардта йæ фидæрттæ арæзтæй: уæхскæй фæтæн, нарæгастæу, асæй рæстæмбис лæппу, хæрзконд фидыцджын гуырыконд. Кæд-иу иудадзыг дæр хуымæтæг дарæсы цыд, уæддæр хæрзаивæй. Тарбын морæ цухъхъа, сау куырæт, кæнæ та арæхдæр дардта цъæх цухъхъа æмæ фæлурс куырæт. Йæ æрмадзы-иу куы куыста, уæд-иу йæ уæлæ скодта уæрæх æмæ парахат урс хæдон. Сау къæбæлдзыг бæзджын сæрыхъуын, сау зачъетæ, сау бæзджын æрфгуыты бынæй саусауид цæстытæ афтæ æдзынæг кастысты, æмæ зæрдæ агайдтой; ахæм æнгæс лæвæрдтой, æмæ сæ хицауыл уадидæгæн баууæндыдаис, хионау дæм æркастаид. Гъе, ахæмæй зыдтой адæм фыццаг ирон нывгæнæджы йе ’ддаг бакасты æууæлтæм гæсгæ. (Тугъанты М.)
Фарст: Чи уыдис, уæдæ, фыццаг ирон нывгæнæг?
Дзуапп:  Хетæгкаты Къоста .
Фарст: Уæдæ, абон нæ урочы цæуыл дзурдзыстæм? (Лексикæ. Дзырдты бастдзинад кæрæдзиимæ сæ мидисмæ гæсгæ, æмæ ма ныхасы темæ - Хетæгкаты Къоста – нывгæнæг)
Ахуыргæнæг: Раст, хуымæтæджы нæ райстам эпиграфæн Тугъанты Махарбеджы ныхæстæ: “Къостайы сфæлдыстад поэзийы дæр æмæ нывкæнынады дæр иухуызон бæрзонд у йæ адæмондзинадæй йæ алывæрсыгæй». Куыд æмбарут ацы ныхæстæ?
Ахуыргæнæг: Ныффыссæм абоны нымæц æмæ урочы темæ.
Куыд загътам, афтæмæй абон урочы дзурдзыстæм лексикæйыл (Æвзаджы дзырдуатон сконд)
Къордты куыст: Уæлдæр тексты ссарут синонимтæ, антонимтæ, архаизмтæ æмæ зæгъут раиртæст.
1 къорд –синонимтæ (хæрзконд фидыцджын)
2 къорд – антонимтæ (фæлурс-сау,цъæх-морæ)
3 къорд – архаизмтæ (цухъхъа, куырæт)
Ахуыргæнæг:Фæйнæгыл- таблицæ – лексикæ (антонимтæ, синонимтæ, омонимтæ, архаизмтæ, неологизмтæ, æбайсгæ дзырдтæ), зæгъын дзырдты раиртæст дæнцæгтимæ.
Чиныгимæ куыст::5-æм урок. Фæлтæрæн 31, саразут 3 дзырдбасты æмæ сæ рафыссут, зæгъут, кæцы дзырдтæй нæй саразæн дзырдбæстытæ æмæ цæуылнæ?
Фарст: Цы хонæм дзырдбаст?
Фарст: Кæцы дзырдтæй нæй саразæн дзырдбæстытæ æмæ цæуылнæ?(дзырдты ’хсæн нæй бастдзинад кæрæдзиимæ сæ мидисмæ гæсгæ).
Бакæсæм ма раиртæст.
Ахуыргæнæг: Абон нæ ныхасы темæ, куыд загътам, афтæмæй у Къоста – нывгæнæг.
Хетæгкаты Къоста уыдис ирон адæмы Леонардо-да-Винчи, зæгъгæ хуымæтæджы нæ загъта нæ зындгонд уырыссаг фыссæг А. Фадеев. Цы стыр æнæфенгæ уарзондзинадæй хъуамæ уарзай дæ адæмы,  цæмæй уæды заманы Ирыстоны уавæрты, уыцы рæстæджы уай поэт дæр æмæ прозаик дæр, театралон архайæг æмæ нывгæнæг, драматург æмæ публицист, æхсæнады архайæг. Хетæгкаты Къоста уыд йæ адæмы æцæг фырт.
Байгом кæнут уæ чингуытæ 19 фарсыл, 32 фæлтæрæнæмæ ма иухатт нæ зæрдыл æрлæууын кæнæм Къостайы кадджын ном. Хæдзары хъуамæ бакастаиккат текст.
Фарст: Зæгъут ма, кæй тыххæй дзырд цæуы тексты?
Дзуапп: Хетæгкаты Къостайыл.
фæлæ уал бакусæм дзырдуатыл. Чи зоны, сымахæй дæр исчи цæуы аивæдты скъоламæ æмæ фехъуыстат ацы терминтæ, уæ хорзæхæй:
4 слайд  Дзырдуат:
Фрескæ – доныл змæст ахорæнтæй конд ныв, уымæл ма чи у ахæм сæрстыл. Фрескæтæ конд цæуынц аргъуантæ æмæ алыхуызон галуанты къултыл.
Графикæ – нывкæнынады аивад хæххытæ æмæ штрихтæй æнæ ахорæнтæй, стæй уыцы аивады уацмыстæ.
Кæрдгæныв (ваяние) – аивадон уацмыс æлыгæй, гипсæй кæнæ дурæй.
Станкон – кæттагыл ахорæнтæй нывтæ кæнынмæ æмæ кæрдгæнывмæ ахæсгæ аивад.
Орнамент - геометрион, зайæгхæлтты, цæрæгойты хæйтты бастдзинæдты æххуысæй арæзт нывгæнæн, графикон æмæ скульптурон фæлындæнтæ.
Аскетикон – царды цинтæ æмæ хæрзтæй хи цухкæнынад.
Хæс: 1.Текстæй рафыссут 2 абзацæй иу хъуыдыйад, ставддæрæй фыст дзырдтæ баивут синонимтæй.
Рафыссут 5-æм абзац, æрхæцæн нысæнттæ æрæвæрут æмæ сæ бамбарын кæнут.
Фæстаг хъуыдыйад синтаксисон æвзæрст ракæнын.
Ахуыргæнæг: Ирон саби рухс дунемæ куы фæзыны, уæдæй фæстæмæ хъомыл кæны æмæ рæзы Къостайы сфæлдыстады бындурыл,  райдай нæ  нанатæй, рæвдауæндæттæй, скъолатæй æмæ а.д. Нæ зæрдыл ма æрлæууын кæнæм, куыд арæхст сывæллон нывкæнынадмæ, уыцы цымыдисаг æрмæг.
[bookmark: Хетæгкаты_Андухъапар]1 скъоладзау: Хетæгкаты Андухъапары мысинæгтæй: «Прогимназы къултыл хæдзарон æмæ хъæддаг цæрæгойты хуызджын нывтæ куы сауыгътой, уæд-иу нæ Къостаимæ уыдоны цур арæх уыдис фенæн, домбæйттæ, тигртæ, теуаты-йедты къопитæ кæнгæйæ. Мæнæн ницы ахæм æнтысти, фæлæ-иу Къоста уайтагъд алы лыстæг хабæрттæ дæр ацахста æмæ-иу сæ раныв кодта. Тæккæ уыцы рæстæг æм фæбæрæг нывгæнæджы курдиат. Мæ фыдыфсымæры лæппу Василиимæ-иу мах арæх цæуаг уыдыстæм Ирыхъæумæ Къостайы фыд Леуаны бæрæггæнæг, æмæ-иу сæм кърандасæй гæххæтты гæбæзтыл Къостайы конд алыхуызон нывтæ сæ къултыл ныхæстæй федтам.»
Ахуыргæнæг.  11- аздзыдæй архайдта Мæскуыйы нывты конкурсы æмæ сси призер.
2 Скъоладзау: Стъараполы гимназы ахуыргæнинаг Хетæгкаты Къостайы уырнгæ дæр нæ кодта, гимназы хуыздæр нывгæнæг кæй у, уый. Не ´мбæрста, нывкæнынады ахуыргæнæг Смирнов йемæ фылдæр цæмæн куыста, уый. Фæлæ Къостайы нывтæ Мæскуыйы æрыгон нывгæнджыты равдысты куы сæвæрдтой, уæд йæхиуыл баууæндыдис. Фылдæр куыста йæ нывтыл, бахæлар ис Смирновимæ. Къостайы фæндыдис нывгæнæг суæвын, уый уыдис йæ сæйрагдæр мæт. Леуан арæх дзырдта йæ фыртæн: «Дæуæй хъуамæ афицер рауайа». Фæлæ Къоста уымæ нæ бæллыдис. Нывтæ кæнын, цард æвдисын бирæ хуыздæр у. Дæсны нывгæнæджы раз афицер ницы у»,- хъуыды кодта Къоста.
Ахуыргæнæг:  Стъараполы ахуыргæнгæйæ йын Смирнов йæ нывтæй тынг раппæлыд,  хаста сæ цæвиттонæн, цæмæй разæнгард кодтаиккой иннæтæ, æмæ ахуыргæнджыты раз та ахæм хъуыды загъта: «Ацы лæппуйæ рауайдзæн фидæны зындгонд нывгæнæг». Къоста ахуыр кодта Репин, Суриков, Васнецов, Серов æмæ æндæр курдиатджын нывгæнджыты чи схъомыл кодта, уыцы Чистяковмæ. Иудзырдæй, зонындзинæдтæм бæлгæйæ, Къоста зæрдиагæй архайдта профессионалон дæсныйад базоныныл. Фæлæ йæм нæ кастис Академи фæуыны амонд. Йæ мæгуырдзинад ын æй ныууадзын кодта 1883 азы. Йе сфæлдыстады Къоста тынг цымыдис кодта удæгас адæймагмæ, портретон жанрмæ. Къоста иттæг разæнгардæй куыста пейзажы жанры.
Сывæллæттæ, сымах хъуамæ бацæттæ кодтаиккат проектон куыстытæ цыбыр раныхасимæ Къостайы сфæлдыстадæй.
скъоладзау- æрдзы тыххæй презентаци æмæ сыл æрдзурын.
скъоладзау – сывæллæттæн нывтæ æмæ сыл æрдзурын.
скъоладзау – уарзон чызджыты фæлгонцтæ æмæ сыл æрдзурын.
1скъоладзау: Къоста пейзажы ’руаджы равдыста йе стыр уарзондзинад æрдзмæ. Ирыстоны цы æнæкæрон уарзтæй уарзта, йæ урссæр айнæг къæдзæхтæ, йæ диссаджы алæмæты æрдз йæ зæрдæйы цы стыр бынат ахстой, уый бæлвырдæй равдыста йæ нывтæ "Зикъарайы æфцæг", "Æрдзон хид", "Тебердайы ком"-ы.
Къостайы æрдзы тыххæй конд нывтæ мæ зæрдæмæ тынг цæуынц, уæлдайдæр та «Æрдзон хид». Тынг диссаг мæм фæкаст ацы ныв, адæймаджы къух æм нæ бахæццæ, фæлæ æрдз йæхæдæг ахæм диссаг сарæзта æмæ дур дыууæ къæдзæхы ’хсæн ныффидар ис. Къоста нывкæнынады аивады æппæт хуызты архайгæйæ, алкæцыйы дæр йæхи равдыста дæсны, курдиатджын, стыр нывгæнæгæй æмæ йæ алы конд ныв дæр зæрдæмæ афтæ арф уымæн хизы.
Фарст: Цавæр дзырд у æвзагзонынады æрдзон хид? (Бирæнысанон дзырд- буары хид, æрдзон хид).
Фарст: Цы хонæм пейзаж та?
Дзуапп: Пейзаж – æрдзы нывтæ аив уацмысы. Пейзаж кæнгæйæ фыссæг æвдисы æрдз, бæлвырд бынаты æрдзы хицæн миниуджыты. Пейзажы ’руаджы раргом вæййы фыссæджы стыр уарзондзинад æрдзмæ, стæй ма архайды цыд дæр.
2 скъоладзау: Æз цæттæ кодтон абонмæ презентаци Къоста - сывæллæттæн. Къоста сывæллæттæн цы уацмыстæ скодта, уыдонæй иу  "Сывæллæттæ-дурсæтджытæ". Ам Къоста ирдæй, зæрдæмæхъаргæ æнкъарæнтимæ равдыста дыууæ хохаг чысыл лæппуйы сурæттæ. Ацы ныв Къостайæн йæхи зæрдæмæ дæр тынг цыд. Стыр аргь ын скодта йæ рæстæджы номдзыд нывгæнæг Тугьанты Махарбег. Уыцы уацмысы, зæгъæн ис афтæ, æмæ нывкæнынады æппæт жанртæ дæр иумæ баиу сты: портрет, пейзаж, натюрморт.. )
Хохаг сывæллæтты царды уæззау нывтæ ирд æмæ бæлвырдæй зынынц Къостайы иннæ ныв "Дон хæссынмæ"-йы дæр. Автор уыцы нывы бавæрдта йæ зæрдæйы хъарм.
Ацы нывмæ кæсгæйæ, адæймаг ахъуыды кæны афтæ, æвæццæгæн, æмæ, Къоста ацы ныв скодта йæ уæззау сабидугыл хъуыды кæнгæйæ. Нывы цы æрыгон, хæрзконд, рæсугьд сылгоймаджы уынæм, уымæй та нын равдыста, уый хæстæгмæ кæй нæ зыдта, бынтон сабийæ кæмæй  фæхицæн, уыцы ныййарæджы сурæт.
Фарст: Æмæ чи у Тугъанты Махарбег та ?
Дзуапп: Тугъанты Махарбег райгуырд 1881 азы Цæгат Ирыстоны. 1901 азы райдыдта ахуыр кæнын Бетъырбухы, ахуыр дзы кодта 1905 азмæ, стæй ацыд Германимæ. Махарбег у ирон адæмон нывгæнæг. Уый тынг хорз зонгæ уыдис зындгонд  уырыссаг нывгæнджытимæ. Йæ ахуыргæнæг уыди зынгæ нывгæнæг Репин. Йæ хуыздæр куыстытæй иу у «Нарты куывд».
Ахуыргæнæг: Къоста йæ зæрдæмæ арф иста мæгуыр æмæ æфхæрд сывæллæтты хъысмæт. «Дурсæттæг сабиты» уый равдисын йæ къухы бафтыд иттæг дæсныйæ…Мæнæ куыд зæгъы уый тыххæй не 'мдугон Дзантиаты Анатоли: «Дурсæттæг сабиты» Ирыстоны нывкæнынады аивады фыццаг хатт ныфсджынæй æвдыст æрцыд социалон цардарæзты æнæрастдзинад». Къостайы конд нывтыл цæст лæмбынæг ахæсгæйæ, æрцæуы ахæм хъуыдымæ: йе 'ппæт куыстытæ дæр ист сты цардæй, сæ бындур у царды рæстдзинад, æмæ зæрдæмæ дæр афтæ тынг уымæн хъарынц. Уый нывкæнынады аивады хуызтæй йе 'ргом тынгдæр здæхта портреты жанрмæ.
3 скъоладзау: Абоны урокмæ æз цæттæ кодтон Къостайы уарзон сылгоймæгты тыххæй презентаци. Къоста аив, зæрдæмæ арф чи хъары, ахæм æнкъарæнтæй равдыста æрыгон, рæсугьд чызг Аннæ Поповайы сурæт. Уымæн йæ сыгъдæг зæрдæйы уаг бæлвырдæй зыны йæ хæлар, уарзæгой цæстæнгасыл.
Аннæ Поповайы уарзты сыгъдæг æнкъарæнтæн дзуапп дæтгæйæ, Къоста уый тыххæй иу æмæ дыууæ хатты нæ ныффыста æмдзæвгæтæ, лæвар ын кодта йæ конд нывтæ, суанг ма йын йæ конд портрет "Хъыггæнæг зæд"-ы дæр равдыста йæ сурæт.
Сæ уарзт дыууæрдыгæй дæр уыд æмæ ахаста дæс азы бæрц, фæлæ сæ иуæн дæр амонд не ’рхаста, райгонд дзы нæ фесты. Кæд-иу фæстæдæр Къостайæн чидæртæ йæ зæрдæмæ фæцыдысты, уæддæр ын ус æрхæссын нæ бантыст, дунеты рæсугъд Аннæ Попова та сомы бакодта, мой кæй никуы скæндзæн, уый тыххæй — æмæ йæ дзырдæн хицау разынд; 80-азыккон зæронд чызгæй амард, зыбыты иунæгæй баззад, афтæмæй. Йæ фыццаг æмæ — иунæг уарзты номарæнæн, ирон адæмы цытджын хъæбулы номарæнæн ныууагъта боныг. Попова йæхæдæг куыд фыссы йæ боныджы, хъуыддаг раст афтæ у:
«Всю жизнь я жаждала встретить человека с высоким умом и с богатой душой, который мог бы своими познаниями, своим миропониманием, своими высшими стремлениями обогатить и мою душу, развить ум и, в тяжелые минуты, поддержать, быть истинным мне другом... В те юные годы я чувствовала себя одинокой, невзирая на то, что роптать на жизнь (как будто) и не имела права...
Къостайы нывты 'хсæн уæлдай зынгæдæр бынат ахсы "Цæлыккаты Аннæйы портрет" (1898). Уыцы нывы Къоста ирд æмæ бæлвырдæй равдыста йæ сыгъдæг, æнæкæрон уарзондзинады æнкъарæнтæ Аннæмæ куыд тыхджын уыдысты, уый. Къоста йын йæ хуыз скодта ирон аив, рæсугьд къабайы, йе уæхсчытыл цыллæ кæлмæрзæн æппæрст, афтæмæй. Ацы портрет ахæссæн ис, мæнæ "парадно-декоративон" кæй хонынц, уыцы портретон хуызмæ.
Ахуыргæнæг: Зæгъут-ма, нырыккон нывгæнджытæй кæй зонут? (Дзæнæгаты Зауырбег, Абайты Ната, Æбысалты Юрий, Харебаты Валан, Плиты Валери æмæ иннæтæ,Челæхсаты Магрез, Есенаты Æхсар, Бедойты Шалва)
Къордты куыст: «Чи тагъддæр».
Сывæллæтæн лæвæрд цæуынц пазлтæ. Кæцы командæ тагъддæр æрæмбырд кæндзæн Къостайы конд ныв, уый фæуæлахиз уыдзæн. Æрхъуыды кæнын  2-3 хъуыдыйады:
1 къорд – синонимтимæ (Лæппутæ уыдысты бызгъуыртæ, скъуыдтæ дарæсы. Сæйраг архайджыты чъылдыммæ зынынц цъæх –цъæхид кæмттæ (хæхтæ) æмæ бæрзонд урс-урсид къæдзæхтæ.
2. Æрхъуыды кæнын хъуыдыйад антонимтимæ. Лæппуйы цæстæнгас уыд хъæлдзæг, мадæн та æнкъард. Мах нывы уынæм æрыгон, хæрзконд, рæсугьд сылгоймаджы).
1къорд - «Дурсæтджытæ», 2 къорд - «Дондзуан», уазджытæн – «Арахъуадзджытæ. «Хохаг адæмы социалон царды уæззау уавæртæ автор бæлвырдæй равдыста "Арахъуадзджытæ"- йы дæр.
Хатдзæгтæ:
Ахуыргæнæг. Сывæллæттæ, кæуыл æмæ цæуыл дзырдтам абон урочы? (Къостайыл, лексикæйыл)
Куыд бабæрстат æрмæг лексикæйæ, уый та сбæрæг кæндзыстæм тесты хуызы (Тест фæйнæгыл).
ТЕСТ
1. Æвзаджы æппæт дзырдтæ иумæ хуыйнынц
а) лексикæ
æ) морфологи
б) синтаксис
в) фонетикæ
2. Бæрæггонд дзырдтæ куыд хуыйнынц æвзагзонынады?
Æвзæрæн бын ма ныууадз, хорзæн бын ма скæн.________________
3.Лæвæрд дзырдты къæйттæй синонимтæ сты:
а) зæронд-ног
æ) бæрзонд-ныллæг
б) рæсугъд-аив
в) хохы-быдыры
4. Алчи зыдгæнæджы бирæгъ фæхоны.  (Къ.)
Ацы хъуыдыйады сæйрат загъд æрцыд
а) номдарæй
æ) номивæгæй
б) нымæцонæй
в) миногонæй
5. Дзургæйæ зылангон мыр æзылангон цы дзырды свæййы, уый фæбæрæг кæн:
а) райдзаст
æ) æгъдауджын
б) хъызт
в) æлвæст
6. Куыд хонæм дзырдтæ-фаззæттæ, кæцытæ дзургæйæ æмæ фысгæйæ сты æмхуызон, сæ нысаниуæгмæ гæсгæ та алыхуызон
а) антонимтæ
æ) синонимтæ
б) омонимтæ
7. Лæвæрд дзырдтæй кæцы у бирæнысанон дзырд?
а) улæфын
æ) хъæлæсон
б) къах
8. Бæрæггонд дзырдтæ куыд хуыйнынц æвзагзонынады?_______________
Доны сæрты сарæзтон æз хид,-
Æмæ уайтагъд акалдис мæ хид.

Рефлекси:
- Абон æз куыстон иттæг хорз, хорз, лæмæгъ
- Æз æххæст кодтон хæслæвæрдтæ…
- Æз æй нæ зыдтон, ныр æй базыдтон…
Ахуыргæнæг: Къостайæн йæ удæй зынаргъдæр уыдысты йæ райгуырæн Ирыстон, æрдз, сывæллæттæ, адæм. Фæнды мæ, æмæ мæ уырны, сымах дæр уый фарнæй хайджын кæй уыдзыстут æмæ кæй уарздзыстут уæ Райгуырæн зæхх, йæ адæмы æмæ йын йæ кад бæрзонддæр кæй кæндзыстут. Сывæллæттæ, бирæ фæдзырдтам абон Къостайы нывты тыххæй, фæлæ йын йе ’мдзæвгæтæй нæ зæрдыл куы ницы æрлæууын кæнæм, уæд уый раст нæ уыдзæн. Цæй, уæдæ,  чи радзурдзæн æмдзæвгæ?
Скъоладзау дзуры æмдзæвгæ «Мæ Иры фæсивæд» .
Хæдзармæ куыст:
Райсын нырыккон нывгæнджыты куыстытæй иу æмæ йыл цыбыр  нывæцæн ныффыссын.
Хæрзбон, арфæгонд ут! Бузныг!

























Уæлæмхасæн 3.
Ирон литературæйы урок                                                                         9 кълас
Урочы темæ: Мамсыраты Темырболат «Уæ, нæ хæхтæ , нæ бæстæ, куыд ма цæрæм уæ фæстæ».
Урочы нысан:
1.Туркаг ирæтты историон цаутыл афæлгæст.
2. Ныхасы рæзтыл куыст.
3. Райгуырæн бæстæмæ уарзондзинад гуырын кæнын рæзгæ фæлтæры зæрдæты.
Урочы хуыз: урок-фембӕлд
Цæстуынгæ æрмæг: ахуыргæнæн чингуытæ, компьютер, проектор.
Урочы эпиграф: «Ӕцӕгӕлон бӕстӕйы ӕлдарӕй дӕр зын цӕрӕн у».
Урочы цыд:
Организацион хай:
Скъоладзау кæсы Кочысаты М. æмдзæвгæ «Фыдыбæстæ», фæйнæгыл слайдтæ æрдзы нывтимæ.
Уӕ нӕ хӕхтӕ нӕ бӕстӕ, куыд ма цӕрӕм уӕ фӕстӕ
Лæгæн зынаргъ куыннæ вæййынц
Йæ бинонтæ, йæ мад!
Лæгæн зынаргъ куыннæ вæййы
Йæ рæзгæ бонты цард!
Фæлæ уæддæр, ныййарæг зæхх,
Дæуæн æмбал кæм и!
Дæуæй зæрдæйæн адджындæр,
Зæгъ-ма мын, чи у, чи?!
Нæ урс хæхтæ, нæ тар хъæдтæ,
Нæ хъал дæтты хъæлæс,
Нæ зад хуымтæ, нæ быдыртæ,
Нæ дидинæгджын фæз,
Кæм хъазыдтæн æз сабийæ,
Кæм рæзыдтæн æдас, —
Мыггагмæ дæр сымахимæ
Мæ зæрдæ баст у, баст.
Нæ фыдæлтæ сæ хъарм тугæй
Дæу балхæдтой, мæ зæхх,
Нæ бæркадджын фæллойæ дæ
Ысбуц кодтам дзæбæх.
Ды дæ мæ цин, мæ цардамонд,
Фыдыбæстæ, дæуæй
Мæнæн зынаргъдæр, адджындæр
Нæ уыдис æмæ нæй.
Æрмæст дæ кой, дæ буц ном дæр
Ыстыр ныфс у лæгæн.
У суанг дæ сыгъдæг уæлдæф дæр
Æвдадзы хос мæнæн.
Æмæ дæ никуы ратдзынæн
Ызнагæн, зон уый ды.
Фæлтау мæлæт ыссардзынæн
Дæ сæрвæлтау хæсты!
1942
Фарст: Сывæллæттæ, уæ цæстытыл цы ауад, цы федтат нывты?
Уæдæ, абон дзурдзыстæм Ирыстоны рæсугъддзинадыл, райгуырæн бæстæ куыд зынаргъ ӕмӕ адджын у, ууыл. Æрæджы кастæн телеуынынадмæ æмæ федтон Жаннæ Эдуардовнæйы программæ «Пятница»-йы. Куы ΄рыхъуыстон лæмбынæгдæр, уæд бамбæрстон туркаг ирæттæ нӕм кæй ӕрцыдысты уазӕгуаты. Æвæццæгæн, бирæтæ бæллынц, Турчы цы ирон адæм цæры, уыдоны фенынмæ, куыд цæрынц, цавæр æгъдæуттæ сæм ис, ирондзинадæй ма сæм цы баззад, уыдæттæм байхъусынмæ. Мæнæн дæр мæ рагон бæллиц уыдис уый, æмæ мын фадат фæци йæ сæххæст кæнынæн.Тынг мæ бафæндыд, цæмæй мах дæр фембæлæн æмæ аныхас кæнæм нæ туркаг хотӕ ӕмӕ ӕфсымӕртимӕ. Ӕмӕ мӕнӕ абон, ацы райдзаст бӕстыхай кадджын уавӕры бӕрӕг кӕнӕм нӕ фембӕлд. Уазӕгуаты нӕм ис______________________
Диссаг та куыд нӕ у, ирон адӕмы сӕ хъысмӕт ӕцӕгӕлон бӕстӕмӕ куыд фӕхаста. Фыдæлты зæхх, райгуырæн бæстæ куыд зынаргъ у, зæрдæмæ куыд хæстæг у, уый цыма алчидæр зоны, афтæ нæм кæсы. Фæлæ дзы адæймаг куы фæиппæрд вæййы, æвæццæгæн, ын æрмæст уæд бамбары йе ’цæг аргъ.
Хуымӕтӕджы нӕ райстам эпиграфӕн ацы ныхӕстӕ: «Ӕцӕгӕлон бӕстӕйы ӕлдарӕй дӕр зын цӕрӕн у».
Фыдæлты зæхх, райгуырæн уæзæг. Дунейы хæзнатæн сæ тæккæ ахсджиагдæр æмæ зынаргъдæр. Чи дзы фæиппæрд вæййы, уый æнамонд у. Ис бердзенаг ныхас ностальгия. Амоны райгуырæн бæстæм тырнгæйæ зæрдæ риссын. Æвирхъауы низ у ностальгия, хос кæмæн нæй, ахæм. Æмæ стыр тæригъæд вæййынц ацы низæй сæйджытæ. Ома хуысгæ рынчын нæ вæййынц, фæлæ сын райгуырæн бæстæм тырнындзинад кæддæриддæр сæ зæрдæ къахы, царды хорздзинæдтæй сæ ницыуал фендавы, афтӕ тынг фӕмысынц сӕ райгуырӕн зӕхх.
. Фарст: Цӕмӕн афтыдысты ирон адӕм Туркмӕ? Æркæсæм ма уыцы заманы историон хабæрттæм.
Скъоладзаутӕ кӕсынц сӕ хъусынгӕнинӕгтӕ:
1-аг скъоладзау:
Уырыссаг-туркаг хæст куы банцад, уӕд ирон хӕстонтӕ дӕр сыздӕхтысты сӕ райгуырӕн уӕзӕгмӕ, адӕм сын цины куывдтӕ фӕкодтой, скодтой сыл кады зарджытӕ. Паддзах сын радта хохӕй хохӕй быдырмӕ ралидзыны бар. Кодтой амондджын царды уынаффӕтӕ. Фӕлӕ уӕдмӕ стыхджын уырысы паддзахы колониалон политикӕ дӕр. 1840-м азы рацыд паддзахы бардзырд, цӕмӕй быдыры зӕххытӕ уӕгъдгонд ӕрцӕуой. Бӕргӕ ма архайдтой ирон адӕм сӕ зӕххытӕ бахъахъхъӕныныл, фӕлӕ та уӕдмӕ рацыд ног бардзырд: «Зӕххытӕ асыгъдӕг кӕнын ирӕттӕй 1849 уалдзӕгмӕ, ӕмӕ дзы ӕрцӕрӕд Владикавказы фыццаг хъазахъхъаг полк». Афтӕ 1851 азмӕ быдыры хъӕуты (цалдӕры) иунӕг ирон хӕдзар дӕр нал аззад; чи фӕстӕмӕ хохмӕ алыгъд, чи Кӕсӕгмӕ, се ’ннӕ хай та сӕ сӕр бафснайынӕн равзӕрстой пысылмон Турк.

2-аг скъоладзау:
19-м ӕнусы райдианы райдыдта Кавказы адӕмты хӕст Уӕрӕсейы паддзахы ныхмӕ. Йӕ сӕргъы ӕрлӕууыд дагъистайнаг имам Шамиль. Хӕст уыд дӕргъвӕтин, йӕ фӕстӕ ирӕтты иу хай райста пысылмон дин. Уыдон тарстысты, сӕ дин сын чырыстон динимӕ куы сӕмхӕццӕ кӕной, уымӕй ӕмӕ сагъӕсы бацыдысты. Фӕстӕдӕр куыд рабӕрӕг, афтӕмӕй уыцы идейӕтӕ парахат кодта паддзахы администраци. Уый йӕ колониалон политикӕ хъахъхъӕнгӕйӕ, стӕй хӕххон адӕмты егъау хай Туркмӕ алидзыныл. Уыдонимӕ ирон адӕмы иу хай дӕр. Уыцы хъуыддаг хӕсгонд ӕрцыд паддзахы ӕфсады инӕлӕр Куындыхаты Муссӕйӕн. Кӕсӕм уӕды рӕстӕджы сусӕг писмо: «Уыцы хъуыддаджыбӕрны уый йӕхӕдӕг (Куындыхаты Муссӕ) цӕуы ӕмӕ сусӕг мадзӕлттӕй спайда кӕныны фӕстӕ сӕрды мӕйты 3 мин хӕдзарӕй къаддӕр кӕй нӕ кӕны…». Афтӕмӕй ирон адӕмы иу хай Туркмӕ хуыздӕр цардӕнхъӕл аивылд. Уый уыд ирон адӕмы трагеди. Уый ӕмбаргӕйӕ бирӕтӕ архайдтой сӕ бауромыныл, зӕгъӕм, зындгонд рухстауӕг Колыты Аксо, фӕлӕ сын дзы ницы рауад.
3-аг скъоладзау: Ирон лигъдӕттӕ фыдӕнхъӕл фесты, цы дзӕнӕты бӕстӕйӕ сын ныфс ӕвӕрдта Муссӕ, стӕй моллотӕ дӕр, уымӕй. Бӕргӕ ма чидӕртӕ афӕнд кодтой фӕстӕмӕ раздӕхын, фӕлӕ уый ӕнцон хъуыддаг нӕ уыд. Кӕсӕм уӕды заманы архивон гӕххӕтт: «1872 азы 850 «черкесаг» бинонтӕ, фӕстӕмӕ нын нӕ райгуырӕн бӕстӕмӕ ацӕуыны бар раттут, зӕгъгӕ, ахӕм курдиат балӕвӕрдтой Уӕрӕсейы минӕвӕр Константинополы инӕлар Игнатьевмӕ. Сӕ тыхст уавӕры тыххӕй уыдон фыстой: «Ныр аст азы дӕргъы кӕнӕм ӕххуырсты куыст. Цы тыллӕг ӕрзайын кӕнӕм, уымӕн йӕ рæстӕмбис айсынц зӕххыты хицӕуттӕ. Исынц нын нӕ фос, адӕймаг цӕмӕйдӕриддӕр цӕры, уый, суанг ма нӕ сывӕллӕтты дӕр, ӕмӕ сӕ цагъайрӕгтӕй уӕй кӕнынц...Нӕ уӕрджытыл лӕугӕйӕ дын лӕгъстӕ кӕнӕм ӕмӕ йӕ бӕрзонддзинад императорӕй ракур, цӕмӕй нын бар ратта нӕ райгуырӕн бӕстӕмӕ аздӕхынӕн. Хуыцауы номӕй дӕ курӕм, адзалӕй, хъизӕмары цардӕй нӕ фервӕзын кӕн». Уыцы курдиатмӕ 1873 азы райдианы император Александр III куы 'ркасти, уӕд ыл цӕхгӕрмӕ бафыста: «Се 'рбаздӕхыныл дзургӕ дӕр мачи кӕнӕд».
Ахуыргӕнӕг: Уӕдӕ байхъуыстат уыцы заманы историон хабæрттæм. Стыр бузныг уын сывӕллӕттӕ.
Фарст: - Зӕгъут-ма, чи афтыд уыцы адӕмимӕ нӕ 1-аг фысджытӕй?
Уый у Мамсыраты Темырболат – фыццаг профессионалон поэт.
Цы зонӕм фыссӕджы тыххӕй, цавӕр ӕмдзӕвгӕтӕ зонӕм йе сфӕлдыстадӕй? Скъоладзаутӕ дзурынц ӕмдзӕвгӕтӕ: “Сагъӕстӕ”, фыдæлты зæхх ын куыд зынаргъ уыдис, уый йе ’мдзæвгæтæй дæр бæрæг у
Уӕдӕ Турчы цӕрӕг ирон адӕм та куыд зӕгъынц: Мæнæ цы фыссы Стамбулаг лæппу Мамсыраты Музаффар.

Мæ Иры адæммæ
Не’ взаг иу, нæхæдæг хицæн.
Ад нæ кæны афтæмæй мæ цард.
Ныфс æз февæрын мæхицæн,
Аскъæфынц мæ рог сæнттæ уæд дард.

Кæдæм? — Мæ Кавказмæ,
Нæхимæ, Фыдæлты Райгуырæн Зæхмæ,
Кæй никуы федтон, уыцы Ирмæ,
Ирон кæрдзын æмæ цæхмæ...

Фæуынын уыдæттæ мæ фыны,
Фæлæ куы ’рбабон вæййы, куы!..
Зæхх-иу куы ныттонид мæ быны —
Ысразы уаин æз бæгуы!
***
Хъысмæты тымыгъ нæ фæхаста кæддæр,
Рох нæу Кавказ махæй никуы уæддæр.
Нæ урссæр хæхтæ мах æдзухдæр мысæм,
Нæ Иры кæмттæм ма æнхъæлмæ кæсæм.
Зарӕг Туркаг ирон
Сывӕллӕттӕ, хъуамӕ интернеты ссардтаиккат Туркаг ирон адӕмы мысинӕгтӕ ӕмӕ нын сӕ бакӕсут, уӕ хорзӕхӕй.
1-аг скъоладзау:
Бзарты Расим:
Царды æппæтæй тынгдæр цæмæ бæллыдтæн, уый мæ къухы бафтыд,— мæхи цæстытæй федтон мæ фыдæлты райгуырæн бæстæ Ирыстон... Кæддæр мæ рагон фыдæлтæ хуыздæр цард агурæг Туркмæ куы лыгъдысты, уæд фæстæмæ фæкæс-фæкæс кодтой, уымæн æмæ сæ зæрдæ ам уагътой. Æз та Туркæй Ирыстонмæ куы цыдтæн, уæд æрмæстдæр размæ кастæн. Уымæн æмæ разæй цыдис, мæ фыдæлтæ сæ рæсугъддæр фынты цы райгуырæн зæхх уыдтой, уый.
2-аг скъоладзау :
Дзапарты Бобо зӕгъы:
“Мæ зæронды бонты мыл ахæм хорздзинад æрцæудзæн, уый æнхъæл никуы уыдтæн. Нæ фыдæлты бæстæ федтам æмæ фыр цинæй зæххыл нал хæцæм. Æз уе стыр хицауæн Хуыцаумæ скуывтон æмæ йæ номыл дуа скодтон. Йæ цæрæнбон бирæ, махæн фæндаг чи акъæртт кодта æмæ Ирыстон кæй фæрцы федтам”.
3-аг скъоладзау
Бобойы æфсымæр Джамил:
Мæ цин ахæм стыр у, æмæ мæ дзæбæх уырнгæ дæр нæ кæны, нæ фыдæлты зæхх ссардтон æмæ йæ мæхи цæстытæй уынын, уый. Мах Турчы зæххыл райгуырдыстæм æмæ схъомыл стæм, фæлæ нæ зæрдæ æдзухæй дæр æхсайдта æндæр ранмæ — Ирыстонмæ.
Джамилы бинойнаг Сабиат:
Ацы зæххæй цы цин ахæсдзыстæм, уый Турчы махæн дзырд никуы фæуыдзæн.
Мæ Ирыстон
Мæ Ирыстон, нæ мæ зоныс, фæлæ æз
Никуы æртыдтон иу зырзырæг дидинæг,
Уымæн æмæ тарстæн æз —
Куы дзы схъара мæ зæрдæйы цæссыг...

Нырма никуы ныккарстон æз
Хосгæрдæнты цъæх кæрдæг,
Уымæн æмæ тарстæн æз —
Куы мын кæна мæ фыдæлты хъарæг.
Сæбæтхъуаты Рамазан
СИДЗÆР ЗÆРДÆ
Æвзаг æндæр, ныхас æнæмбæрст,
Кад, рад, æгъдауæй — æндæр.
Хъуыды дæр — се’ ппæтæй æндæр.
Цард — зæрдæмæ дард.

Æнæ æгъдау, сидзæртæй
Схъомыл стæм се ’хсæны.
Сахуыр нæ кодтой сабитæй
Фосы фæдыл зилын.

Нæ дзыпп, нæ цæст — æфсæст,
Кадæй, æгъдауæй, æвзагæй —
Зæрдæ сидзæр. Мæгуырæй
Ыссæдз азы фæцардтæн.
Фæлтау куы нæ фæцардаин

Æнæ дæуæй, ирон æгъдау!
Мæ зæрдæ тыхджындæр тæлфы
Бонæй-бонмæ, ахуыр кæнын лæппынау,
Мæ хур. Ме’ взаг, дзурын дæ,
Æмæ у мæ хъæлæс уарийау.

Ахуыргӕнӕг: Сывӕллӕттӕ, ӕвдисут уӕ ирондзинад, уе′гъдау, ма рох кӕнут уе′взаг, ут аккаг хъӕбултӕ Ирыстонӕн!
Кӕд абон ӕнкъард бон у, уӕддӕр уӕ зӕрдӕтӕ хъуамӕ цинӕй дзаг уой, уымӕн ӕмӕ нӕм ӕрбацыд диссаджы уазджытӕ. Ирон хӕдзармӕ та уазӕг куы ′рбацӕуы, уӕд ыл хур ракӕсы ӕмӕ фӕзӕгъынц: «Уазӕг- Хуыцауы уазӕг", уымӕ гӕсгӕ, нӕ уазджытӕм ныхасы бар раттӕм, табуафси! Сывӕллӕттӕ дӕттынц фӕрстытӕ:
1. Ирӕттӕ фылдӕр цавӕр бынӕтты цӕрынц, хъӕуты ӕви горӕтты?
2. Цавӕр бӕрӕгбонтӕ фӕбӕрӕг кӕнут?
3. Цавӕр цӕстӕнгасӕй кӕсынц ирон ӕвзагмӕ?
4. Ирыстонмӕ ӕрцӕугӕйӕ, уӕ зӕрдӕмӕ тынгдӕр цы цӕуы ӕмӕ цы нӕ цӕуы?
Ахуыргӕнӕг: Ныр та уӕ мидбылты  бахудут ӕмӕ сын сыфтыл арфӕйы ныхӕстӕ ныффыссут (Сывӕллӕттӕ фыссынц сӕ арфӕтӕ) Уый сӕ ӕнӕмӕнг фӕхӕццӕ кӕндзӕн Турчы ирон сывӕллӕттӕм. Фыссут уӕ ном, мыггаг ӕмӕ арфӕ.
Уӕ ныййарджытау иузӕрдион ут Ирыстоныл!
Хонӕм уӕ Ирыстонмӕ!
Ӕнӕниз ӕмӕ амондджын ут.
Кӕрон. Арфӕгонд ут, уӕ ныййарджыты фӕндиаг бахъомыл ут. Бузныг.























Уæлæмхасæн 4.
Ирон литературæйы урок
5 кълас
Темæ: Дзесты Куыдзæджы радзырд «Æрдхæрæны лæвар» - мæ гæсгæ.
Ныхасы темæ: Чиныг - адæймаджы царды
Урочы нысан:
1.Дзесты Куыдзæджы царды хабæрттыл цыбыртæй афæлгæст.
2.Радзырды мидис равзарын.
3.Скъоладзаутæм ахуырмæ æмæ чиныгмæ тырнындзинад
рæзын кæнын.
Урочы эпиграф:
Чиныг - цардайдæн, хæзнадон,
Чиныг – рухс фæндты мæсыг
Мæн кæны ныфсджын, фæразон,
Сафы зæрдæйæн йæ хъыг.
(Денджызты Уырызмæг.)
Универсалон ахуырадон архӕйдтытӕ урочы: удгоймагон, регулятивон, логикон. коммуникативон, дунеæмбарынад парахат кӕнын.
Урочы фӕлгонц: интерактивон фӕйнӕг, презентацийы ӕрмӕджытӕ. ахуыргæнæн чингуытæ, дзырдуæттæ
Уыци-уыци:  Дзургæ нæ кæны, афтæмæй зонд амоны
(чиныг).
Урочы цыд:
1.Оргинизацион хай:
Сывæллæттæ, мидæмæ хизгæйæ, чыргъæдæй исынц сыфтæ (№ 1. 2) æмæ дих цæуынц рагацау къордтыл:1 къорд - иртасджытæ,2 къорд – сгарджытæ.
- Уæ бон хорз, сывæллæттæ!
- Æгас цу!
- Сбадут!
Скъоладзау кæсы æмдзæвгæ, фæйнæгыл слайдтæ чиныджы нывтимæ.
Æмдзæвгæ «Ирон чиныг»
Ирон чиныг,  сызгъæрин фестай уастæн!
Ды басгуыхтæ Ирыстонæн мæсыг.
Дæу æз ыстыр Хуыцауы фыстау кастæн.
Фыр цинæй тагъд мæ уадултыл цæссыг…
Дæ фæрцы хохы базыдтон Къостайы,
Ыссыгътой мын ныфсы цырæгътæ нарт.
Ныр рыджы удау де стыр намыс тайы,
Ысласта дæм æгъатыр рæстæг кард.
Ирон лæджы дæр нал хъæуыс… Йæ царды
Зынаргъдæр уымæн  уаз  дзырдæй-къæбæр.
Мæлы сындæггай  н’ адæмы фарн арты,-
Нæ адзалыл нæма сæттæм уæддæр.
Хæмыцаты Албег
Ахуыргæнæг: Цæуыл дзырд цæуы ацы æмдзæвгæйы? (чиныгыл).
Уæдæ абон цæуыл дзурдзыстæм нæ урочы? (чиныгыл).
Фарст: Æрбакæсут-ма фæйнæгыл цы уыци-уыци ис уымæ æмæ зæгъут, цавæр дзырд дзы æмбæхст ис?
«Дзургæ нæ кæны, афтæмæй  зонд амоны (чиныг)
.Ахуыргæнæг: Хуымæтæджы нæ райстам эпиграфæн Денджызты Уырызмæджы ныхæстæ дæр:
«Чиныг - цардайдæн, хæзнадон,
Чиныг – рухс фæндты мæсыг
Мæн кæны ныфсджын, фæразон,
Сафы зæрдæйæн йæ хъыг».
Дзырд чиныг нæ фыдæлтæ райстой рагон славянтæй. Уыдон æй кæцæй райстой, уый бæрæг нæу.
Фыццаг ирон чиныг фæзынд 1798 азы Мæскуыйы синоды типографийы, фæлæ фыст уыд уырыссаг графикæмæ гæсгæ арæзт алфавитыл. Уый уыдис цыбыр катехизис, фæрстытæй æмæ дзуæппытæй конд, йæ ном та хуынд афтæ: «Начальное учение человеком, хотящим учитися книг божественного писания». Чиныджы алфавит сарæзтой эписком Гай Такаов æмæ Хъесаты сауджын Павел йе ‘фсымæримæ.
-Уæдæ, сывæллæттæ,  куыд бамбæрстам, афтæмæй нæ урочы абон
дзурдзыстæм чиныджы тыххæй Дзесты Куыдзæджы радзырд «Æрдхæрæны лæвар»-мæ гæсгæ. Нæ зæрдыл уал æрлæууын кæнæм Дзесты Куыдзæджы царды хабæрттæ цыбыртæй. Хæдзары хъуамæ бацæттæ кодтаиккат презентацитæ Дзесты Куыдзæджы цард æмæ сфæлдыстады хабæртты фæдыл. Уæ хорзæхæй, хъусæм уæм. (Алы къордæй дæр иу скъоладзау æвдисы презентаци æмæ дзуры фыссæджы  царды хабæрттæ).
.Ахуыргæнæг: Сывæллæттæ, æвæццæгæн, уæ алчидæр зоны йæ номы нысаниуæг. Кæмæндæр цæуы йæ зæрдæмæ, кæмæндæр та нæ.
Фарст: Куыд уæм кæсы, ном кад кæны адæймагæн, æви адæймаг йæ номæн? (хъуыдыйы мидис райхалын)
Лæмбынæг байхъусут аудиотекстмæ (мысинæгтæ)
- Зæгъут ма, цавæр фыссæджы номы тыххæй дзырд цæуы тексты?- Дзесты Куыдзæджы.)
Дзесты Куыдзæг уыди нæ ирон литературæйæн йæ фæзындæй абонмæ хæлар æмæ уарзонæй чи фæлæггад кодта, нæ фыдæлты уыцы фæлтæрæй.
«Мæнæн нæхи хæдзары арæхдæр кæсын кодтой «Ирон фæндыр» сылгоймæгтæ. Къостайы æмдзæвгæтæй бирæтæ зыдтон», - мысыди Куыдзæг.
Ахуыргæнæг: Хуымæтæджы дзы Нигер нæ загъта.: «Дзесты Куыдзæг у Советон фыссæг, курдиатджын фыссæг, ирон аив прозæйы Куыдзæджы номæй стырдæр нæмттæ нырма бирæ нæ разындзæн»
Куыдзæг у Куыдзæг æмæ Куыдзæгæй баззайдзæн»
Ахуыргæнæг: Хорз. Ныр та рахизæм Куыдзæджы радзырд
«Æрдхæрæны лæвармæ».
Ацы урочы размæ бакуыстам дзырдуатыл.
Фарст: Цы амоны дзырд «æрдхæрæн»
Дзуапп: «Æрдхæрæн» - хорз, зынаргъ, диссаг – бесподобный,
изумительный, несравненный.
Фарст: Æвзагзонынады куыд хуыйнынц ацы дзырдтæ?
Дзуапп: Синонимтæ.
Фарст: Чи уыд Гæбил?
Дзуапп: 10-аздзыд, къæсхуыргомау, фæлæ нуарджын лæппу –
æххуырсты фыййау.
Фарст: Цæмæй йæ  базыдта ахуыргæнæг Гæбил сидзæр кæй у, уый.
Цæуылнæ цыд Гæбил скъоламæ? Ссарæм мы уыцы бынат чиныджы.
Дзуапп: Фарс 179-æм . Фыййау вæййын, нана мæ нæ уадзы…
Йæ мад Берозон алы хатт фæдзуры: «Ды сидзæр дæ æмæ дын уыдон фæзмæн нæй».
Фарст: Цы уыди Гæбилæн йе стырдæр бæллиц?
Дзуапп: Сахуыр кæнын. «Ныр мæнæй фыддæр чи у, уыдон чиныджы кæсын куы базоной, æз та куы нæ, уæд мæ мæлæт хуыздæр нæу?»,- дзырдта Гæбил.
Фарст: Кæй руаджы базыдта Гæбил кæсын æмæ фыссын.
Дзуапп: Йе ‘мбæлттæй скъоламæ чи цыд, уыдон ‘руаджы дамгъæтæ базыдта.Скъоладзау дзуры хи ныхæстæй. «Гæбил сфæнд кодта
ахуыргæнæгæн хорздзинад саразын – балæвар кæнын дидинджыты стыр куырис…»
Фарст: Цæмæн афтæ æнувыд уыдысты адæм ахуыргæнæгыл?
Дзуапп: Адæм-иу æрæмбырд сты æмæ сын ныхасы ахуыргæнæг каст Къостайы чиныг «Ирон фæндыр».
Фарст: Цавæр аивадон мадзалæй спайда кодта Къоста йæ рæнхъыты «Хоры къутуйау-йæ тæнтæ… Бинаг был-кæфой…»
Дзуапп: Гиперболæйæ.
Фарст: Цæмæн афтæ тынг фæцыдысты Къостайы æмдзæвгæтæ адæмы зæрдæмæ?
Дзуапп: Фыст уыдысты мæгуыр адæмы тыххæй. Гæбил дæр афтæ фенхъæлдта æмæ кадæг «Чи дæ?»-йæ ист ныхæстæ фыст æрцыдысты уый тыххæй.
Фарст: Цæмæн афтæ тынг бауарзта Гæбил ахуыргæнæджы?
Дзуапп: Уый йын баныфс æвæрдта, скъоламæ йæ кæй райсдзæн, кæй йын баххуыс кæндзæн. Балæвар ын кодта «Абетæ»-йы чиныг. Ссарæм чиныджы уыцы бынат æмæ йæ бакæсæм. (ф.190).
Фарст: Ацы скъуыддзаджы хъуыдыйæдтæ сæ загъды нысанмæ гæсгæ цавæртæ сты?
Равзарын 1 хъуыдыйад уæнгтæм гæсгæ.
Гæбил рæстмæ нæ ауыдта чиныджы цъар.
Фарст: Цавæр миниуджытæй хайджын у Гæбил? (фæйнæгыл миниуджыты цалх)
Дзуапп: Хæларзæрдæ, æнæзивæг, æрхъуыдыджын, уарзæгой, уæздан.
Фарст: Цы уыд Гæбилы стырдæр бæллиц ?
Дзуапп: Ахуыр кæнын.
Фарст: Сывæллæттæ, сымахæн та уе стырдæр бæллиц цы у?
(сывæллæттæ дзурынц сæ хъуыдытæ).
Ахуыргæнæг: Бæрæг у йæ ахуыргæнæджы бирæ кæй уарзы, уый. Сымах дæр бирæ уарзут уæ ахуыргæнджыты, нæ?
Фарст: Цы балæвар кодта ахуыргæнæг Гæбилæн (чиныг -æрдхæрæны лæвар).
Фарст: Цы пайда у чиныг адæймагæн йæ царды?(сывæллæтты дзуæппытæ).
Ахуыргæнæг:Чиныг махæн амоны, хорз æмæ æвзæр цы у, уый. Чингуытæ бирæ чи бакæсы,  уымæн йе ‘гъдау, йæ хъуыддæгтæ дæр аивдæр вæййынц.  Ахæм адæймагæй фæзæгъынц зондджын, фендджын, æгъдауджын у, зæгъгæ. Чиныджы  ’руаджы зонгæ кæнæм канд нæхи Райгуырæн бæстæйы цардимæ нæ, фæлæ ма æппæт бæстæты адæмы цардимæ дæр.
Къордты куыст:
Ахуыргæнæг: Хæдзары хъуамæ бацæттæ кодтаиккат æмдзæвгæтæ æмæ æмбисæндтæ. Кæцы къорд фылдæр ныффысса æмбисæндтæ, чи фылдæр радзура æмдзæвгæтæ, уыцы къорд фæуæлахиз уыдзæн. Фæйнæ æмбисонды хъуыды райхалын.
Æмбисæндтæ :
1.Чиныг – зонды къæбиц у
2.Чиныг чи кæсы, йæ хъуыды йын уый æмбары.
3.Чиныг у уæздандзинады галуан.
4.Чиныг – зонындзинæдты суадон у.
5.Чиныг – Куырдалæгоны удæвдз у.
6.Чиныг Нæртон ныхас у.
7. Чиныгимæ дзурын зонын хъæуы.
8. Хорз чиныг стъалыйæ ирддæр кæны цард.
Мæ чиныг
Мыртазты Б.
Зæрдæ ныр йæ цин, йæ хъазт,
Зæгъ, куыннæ фæдзура!
Кæд мæ чиныг уарзын раст
Уæлæ худгæ хурау.

У йæ цинæйдзаг хъæлæс
Царды рухсмæ сидæг
Абон дæр та кастæн æз
Хъæлдзæгæй мæ чиныг!

Æмæ диссæгтæ мæнæн
Арæхстгай фæдзырдта,
Цас нæй циндзинад зæгъæн,
Уый бæрц мæн рæвдыдта.

Чиныг
Чиныг -- цардайдæн, хæзнадон,
Чиныг – рухс фæндты мæсыг.
Мæн кæны ныфсджын, фæразон,
Сафы зæрдæйæн йæ хъыг.

Дзуры йын, фыдохы рæстæг
Лæг куыд хæцыди цæмæй.
А зæххыл цæра йæ зæнæг
Арфæйаг, рæсугьд, фæрнæй.

Авæры нæ цæсты размæ
Рагфыдæлты стыр фæндаг,
Цард куыд ивта азæй азмæ
Бонæй бонмæ дæр йæ уаг.
Денджызты Уырызмæг
Зонды суадон
Баситы Мысост
Чиныг – зонды суадон,
Рухсгæнæг цырагъ
Алкæмæн дæр – уарзон,
Буц æмæ зынаргъ.

Чиныг – цард нывгæнæг,
Чиныг – бонты уаг
Чиныг – ахуыргæнæг,
Чиныг – рухс фæндаг.
Æрмæст ирон фысджытæ нæ фыстой чиныджы тыххæй, фæлæ дунейы фысджытæ дæр.
Мой Друг
Н. Найденова
Хорошая книга, мой спутник, мой друг,
С тобой интересным бывает досуг.
Ты учишь правдивым и доблестным быть,
Природу людей понимать и любить.
Тобой дорожу я, тебя берегу,
Без книги хорошей я жить не могу.
Ахуыргæнæг: Дыууæ къорд дæр тынг хорз бакуыстой, уæ цæрæнбон бирæ! Хæлардзинад фæуæлахиз ис!
Фарст: Зæгъут-ма, чи уæ цавæр чиныг кæсы, цавæр уарзон чингуытæ уын ис? (Сывæллæтты дзуæппытæ).
Ахуыргæнæг:  Мæнæн дæр ис ахæм уазон чиныг, кæцыйы мæ зæрдæмæ айстон хæстæгдæр. Уый у Къостайы чиныг «Ирон фæндыр» æмæ йæ æз лæвар кæнын абон нæ урочы хуыздæр чи бацархайдта, уыцы скъоладзауæн. (Скъоладзаумæ) Гæбилæн куыд зынаргъ уыдис, ахæм æрдхæрæны лæвар дын фæуæд. Къостайы фарнæй хайджын у! (Бузныг)
-Уæдæ ма балæвар  кæнут сымах дæр  уæ уарзон чингуытæ,  уæ зæрдæ кæмæн зæгъы, уыдонæн.(сывæллæттæ семæ æрбахастой сæ уарзон чингуытæ) Цы зæгъын хъæуы? (Бузныг).
Сывæллæттæ,  ахæм æрдхæрæны лæвæрттæ уын фæуæд æмæ уæ бон чиныджы кæсын куыд уа, куыд уарзат чиныг æмæ уæ стыр ахуыргонд лæгтæ куыд рауайа, æгъдауджын, Ирыстонæн уарзон хъæбултæ, йæ кад, йæ ном ын бæрзондæй бæрзонддæр куыд кæнат. Хъахъхъæнут сæ.
Цæмæй чиныг рухс фена, уый тыххæй бирæ адæм бафыдæбон кæнынц. Фыссæг райдайы, стæй типографи, уым корректорæй, редакторæй, нывгæгæй, гæххæттæй зæгъай .
Чиныг – зонды суадон у, хуымæтæджы лæвар нын нæу, бирæ адæмы
къухвæллой дзы ис æмæ йæ хъуама хъахъхъæнæм. «Чиныг  у адæймагæн йæ хуыздæр хæлар æмæ ахуыргæнæг», -  загъта зындгонд уырыссаг фыссæг А.М. Горький. Æмæ уый æцæгæй дæр афтæ у.
III. Ныхасы рæзтыл куыст:
Фæйнæгыл – æнцойгæнæг дзырдтæ
Чиныг – цымыдисаг, зондамонæг, рухсмæ сидæг, адæмы хæзна (сокровище).
Ацы дзырдтæй спайда кæнут æмæ ныффысут 3-5 хъуыдыйады - мини сочинени
(2-3 скъоладзауы кæсынц сæ сочиненитæ)
Арфæ: Хорз бакуыстат, уæ цæрæнбон бирæ. Уарзут ирон æвзаг, кæсут ирон чингуытæ!
Республикон библиотекæйы ис стæм чингуыты хайад 3 уæладзыджы (отдел редкой книги). Ис дзы рагон диссаджы чингуытæ иугай экземпляртæй. Сæ асмæ гæсгæ сты тынг стыр. Мах æнæмæнгæй бабæрæг кæндзыстæм уыцы хайад.
Фæнды ма мæ,  цæмæй мæнæ ацы диссаджы чиныг бакæсат (æвдисы чиныг). Ныффысут-ма кæм уæййаг ис,  æмæ йыл мах æрдзурдзыстæм нæ урочытæй иуы.
Синквейн: Нӕ урок балхынц кӕнӕм синквейны фӕрцы:
Чиныг
Цымыдисаг,  ӕрдхӕрӕны
амоны, ахуыр кӕны, дзуры
Чиныг у уæздандзинады галуан.
Зондамонӕг
Кæронбæттæн (рефлекси).
Абон урочы æз базыдтон…
Цымыдисаг мæм фæкаст…
Мæ зæрдæмæ фæцыдысты ахæм куысты хуызтæ, куыд…
Урочы æз  куыстон иттæг хорз, хорз, лæмæгъ (партæтыл смайликтæ)
Сабитæ, уарзут ирон æвзаг, ирон чингуытæ, бирæ кæсын, бирæ зонын. Лæг бонæн ног дзырд куы нæ хъуса, уæд къуырма кæны, æмæ архайут ууыл, цæмæй нæ зонындзинæдтæ уæрæхдæр кæнæм. Куыд дзуры æмбисонд: «Чиныг – зонды суадон у». Чиныг чи кæсы, йæ хъуыды йын уый æмбары.
Нæ сывæллæтты фæнды сæ æрдхæрæны лæвар бакæнын нæ уазджытæн дæр
(Чызг æмæ лæппу кафынц ирон кафт)
-Бузныг. Хæрзбон
V. Бæрæггæнæнтæ сæвæрын
VI. Хæдзармæ куыст раттын. Сывæллæттæ, хæдзары ныффыссут цыбыр нывæцæн «Мæ уарзон чиныг».




















Уæлæмхасæн 5.
Ирон литературæйы урок
7-æм кълас
Урочы темæ: «Мах – дæ уазæг, Всати, Ды – нæ фæдзæхсæг!»
Хетæгкаты Къостайы æмдзæвгæ «Всати»-мæ гæсгæ.
Урочы нысан:
1) Æмдзæвгæ «Всати»-йы мидисыл лæмбынæг æрдзурын.
2) Всати ирон мифологийы сырдты бардуаг кæй у, уый сын бамбарын кæнын.
3) Скъоладзаутæм рæзын кæнын уарзондзинад æрдзмæ,
амидин сæ кæнын хорз хъуыддæгтæ кæнынмæ.
Цæстуынгæ æрмæг: Къостайы чиныг «Ирон фæндыр», компьютерон презентаци, Абайты В. «Этимологион дзырдуат», ахуыргæнæн чингуытæ, тетрæдтæ, нывтæ, адæмон зарæг «Всати»-йы зарæг,
Эпиграф:
Урочы цыд:
I.Организацион хай:
а) Салам раттын.
æ) Ахуырдзауты цæттæдзинадмæ хъус æрдарын.
II. Мотиваци
Ахуыргæнæг: Ирон адæм рагæй-æрæгмæ цыдысты цуаны. Сæ фæндаг-иу æнцон нæ уыдис, алыхуызон цæлхдуртæ-иу сыл сæмбæлдис, фæлæ ирон лæг зындзинæдтæй никуы тарст.Абон мах дæр ацæудзыстæм цуаны. Цæмæй фæндараст фæуæм, уый тыххæй нæ зонын хъæуы цуанæтты сусæгдзинæдтæ æмæ сыл нæ урочы æрдзурдзыстæм.
Сывæллæттæ, лæмбынæг-ма байхъусут, ныртæккæ уын цы таурæгътæ  бакæсдзынæн, уыдонмæ.
(Хъусæм «Всати»-йы тыххæй таурæгътæм)-æвдыст цæуы Лотиты Игоры конд ныв музыкæимæ. [image: ]
1. Иуахæмы зæронд цуанон æмæ æрыгон цуанон ацыдысты цуаны. Фæхицæнтæ сты. Зæронд лæг амардта иу саг, арфæ ракодта Ӕфсатийæн æмæ æнхъæлмæ кæсы йе `мбалмæ.
Уыцы рæстæг æрыгон цуанон къæдзæхты астæу баййæфта сагты рæгъау æмæ сæ цæгъдын райдыдта. Дæс дзы куы амардта, уæд æм Ӕфсати хъæр кæны: «Ӕгъгъæд у, мæ фосы мын мауал цæгъд!»  Фæлæ уый уæддæр мары æмæ мары.
Уæд æм Ӕфсати афтæ тынг смæсты, æмæ йæ саугуырм бакодта. Афтæ æрыгон цуаноныл æрцыд сырдты бардуаджы æлгъыст.
2. Æфсати аргæвды алы саджы ноггуырд лæппыны дæр, сфыцы йæ  æнæхъæнæй.
Саджы фыд хæрынмæ хуыдта йæ зонгæты, уазджыты. Уыдон дæр-иу сæхи хорз федтой, фæлæ стæг нæ  састой. Хæрды фæстæ-иу Æфсати стджытæ æрæвæрдта, удæгасæй куыд уыдысты, афтæ. Ехсæй-иу сæ æркъуырдта æмæ-иу саджы стджытыл – стæгдарыл ногæй царм æмæ фыд æрхæцыд. Уд-иу дзы бауагъта æмæ-иу сагмæ ногæй цард раздæхти.
Фарст: Зæгъут-ма, сывæллæттæ, цавæр бардуагыл цæуы ныхас таурæгъты?
Дзуапп: Æфсатийыл?
Цавæр уæм фæкаст Ӕфсати таурæгъты?
Дзуапп: (1. Йæ сырдтыл ауды, маст исы, йæ сырдты йын чи мары, уымæй;
2.У уазæгуарзаг, рæдау, зондджын, архайы, цæмæй йæ сырдтæ къаддæр ма кæной).
Ахуыргæнæг: Уæдæ,  цæуыл дзурдзыстæм абон нæ урочы? (Ӕфсатийыл, цуанæттыл).
Ахуыргнæг: Нæ урочы темæ дæр у «Мах – дæ уазæг, Всати,
Ды – нæ фæдзæхсæг!» Хетæгкаты Къостайы æмдзæвгæ «Всати»-мæ гæсгæ.
Нӕ размӕ ӕвӕрӕм хӕстӕ: ӕрдзурын Ӕфсатийы фӕлгонцыл, иннæ кавказаг адæмы хæттыты цуанæтты бардуæгтыл æмæ ирон адæмы æппæт бардуæгтыл, абарын адӕмон цӕстӕнгас бардуаг Ӕфсатимæ ӕмӕ Къостайы литературон персонаж Всатийы сурӕттӕ, скӕнын хатдзӕг: Цы сӕм ис иумӕйӕйагӕй, хицӕн та цӕмӕй кӕнынц. Урочы кæрон та уæм æнхъæлмæ кæсы сюрприз.
Фарст: Чи у Ӕфсати?
Дзуапп: Ӕфсати у, тугдзых чи нæу, уыцы хъæддаг сырдты æмæ сыл цуан кæныны бардуаг.
Для определения образа Афсати  мы использовали труды ученых В.Ф.Миллера, В.И. Абаева и «Этнографию и мифологию осетин».
В «Этнографии и мифологии осетин» дается следующее определение: «Афсати – небожитель, «хозяин» благородных диких животных, покровитель охотников. Изображается  Афсати глубоким стариком с длинной белой бородой, сидящим на высокой горе, откуда он наблюдает за своими несметными стадами, которые зовутся у осетин «скотом Афсати». В отличие от других осетинских божеств Афсати не имел своего святилища, и в честь него не устраивались особые празднества. Тем не менее, считалось, что только с позволения Афсати можно выходить на охоту. Охотники перед выходом на охоту должны были выполнить  определенные требования и в молитве, обращенной к Афсати, попросить его пожертвовать им из своего стада какое-либо животное. [Этнография и мифология осетин 1994:31]
В.Ф.Миллер также указывает: «Властителем  над дикими животными, особенно над турами, оленями, козами, кабанами осетины называют Афсати. Ему, как патрону молятся охотники. Если охотнику  удалось застрелить зверя, он благодарит Афсати и обязательно угощает встречных и бедных одноаульцев мясом дичины, дарованной Афсати. Кто не исполнит этого обряда, тому Афсати никогда уже не даст, не только застрелить, но и издали видеть тура».
В.Ф.Миллер отмечает, что охотник, отправляясь на охоту, берет с собой три пирога с сыром. Дойдя до места, где может находиться «скот Афсати», он обращается с молитвой к покровителю диких животных и «просит его дать ему из своего стада одного бедного оленя или козла» и принять в жертву пироги. [В.Ф.Миллер 1992: 245]
У В.И.Абаева мы находим и этимологию слова «Афсати», которое приближено к армянскому aspac’, aswac’, ast’ owac’ , в переводе означает «бог». [В.И.Абаев 1958:147]
III. Абайты В. Этимологион дзырдуат.
Уæ разы Абайты В. Этимологион дзырдуат, æркæсут-ма йæм æмæ зæгъут, уый та куыд æмбарын кæны дзырд «Ӕфсати»-йы этимологи. Ӕfsati - бог охоты, «хозяин» лесных зверей, которые зовутся Ӕfsatiju fos «скот Афсати; ему молились охотники о счастливой охоте.
Ахуыргæнæг: Иннӕ кавказаг адӕмтӕм дӕр ис сӕхи цуаны бардуӕгтӕ. Дзырдӕн зӕгъӕм, балхъайрӕгтӕм – Afsatǝ, свантӕм - Apsat’. Ацы дзырдтӕ цыма фаззӕттӕ сты, уый хуызӕн: ирон – Ӕfsati, балхъайраг - Afsatǝ, сванон - Apsat’. Свантӕм-ма нӕлгоймаг бардуаг Apsat’-ӕй уӕлдай уыд сылгоймаг цуанӕтты бардуаг Dal.
Алкӕцы цӕрӕгойӕн дӕр ис йӕхи уӕларвон бардуаг, адӕм сӕм фӕкувынц исты ӕххуысы фӕдыл. Зӕгъӕм, уырыссаг мифологийы ӕфсымӕртӕ Флора ӕмӕ Лавра хӕдзарон цӕрӕгойты, сæйрагдæр та бæхты бардуӕгтӕ сты,  Евстафий Плакида – хъӕддаг цӕрӕгойты ӕмӕ цуанӕтты бардуаг, Сыгъдӕг Власий – фосгӕсты бардуаг ӕмӕ а.д.
Махӕн, ирон адӕмӕн та ис нӕхи бардуӕгтӕ. Бакæсут-ма фæйнæгмæ Лотиты Игоры нывты каталогæй ист «Лики вечности» («Цавæр бардуæгтæ ма зонут? Скъоладзауты дзуӕппытæ
Ӕнусон сурæттæ»). Слайд.
(Уастырджи – нæлгоймæгтæ, бæлццæттæ æмæ хæстонтыл аудæг бардуаг; Уацилла – арвнæрды бардуаг, хоры, зайæгхæлттæ æмæ тыллæгыл аудæг; Фæлвæра - хæдзары фосы бардуаг; Тутыр – бирæгъты бардуаг, фосдарджытыл аудæг дзуар; Сафа – къонайы рæхыс саразæг æмæ йæ бардуаг; Всати – хъæддаг цæрæгойты хицау, цуанæтты бардуаг; Куырдалæгон – уæларвон куырд, куырдты бардуаг; Гæтæг– цæугæдæтты бардуаг; Донбеттыр – дондунейы паддзах; Галæгон – дымгæты бардуаг; Балсæг – Хуры бардуаг; Барастыр – Мæрдты бæсты паддзах.
Фарст: Ацы бардуӕгтӕй цӕрӕгойты бардуӕгтӕ кӕцытӕ сты? (Фӕлвӕра, Тутыр ӕмӕ Æфсати).
Фарст: Æфсатийыл арæхдæр кæм æмбæлæм?
Дзуапп: Нарты кадджыты.
- Нæ зæрдыл-ма æрлæууын кæнæм Нарты кадджыты Ӕфсатиимæ баст таурæгътæ.
1 скъоладзау: Ӕфсати балæвар кодта сызгъæрин уадындз нарты Ацæйæн - Ацæмæзы фыдæн. Ацæмæз ыл афтæ рæсугъд цагъта æмæ-иу хъæды алыхуызон сырдтæ йæ алыварс æрæмбырд сты.
2 скъоладзау: Ацæмæз Агуындæйы куы хаста, уæд Ӕфсати бафыста ирæд –фондзыссæдз афæдздзыд саджы. Ацæмæзы усаг Агуындæйы æвзист уæрдоны ифтыгъд уыдис авд сæрджын саджы – Æфсатийы лæвар.
Ахуыргæнæг: Ирон адӕммӕ нымӕцонтӕ «авд» ӕмӕ «ӕртӕ» сты табуйӕгтӕ. (Авд хохы фӕстӕ, авд дзуыры, авдӕн… ӕртӕ ӕртӕдзыхоны, ӕртӕкъахыг фынг, Нарты кадджыты ӕртӕ мыггаджы, тырысайы ӕртӕ хуызы ӕмӕ а.д.)
Æфсати уыд Нарты æмæ ирон адæмы уарзондæр зæдтæй иу. Йæ бадæн у хæхты бæрзонддæр, таурæгътæм гæсгæ, Адай хох. Кæд урочы райдианы фехъуыстам, зæгъгæ, Ӕфсатийæн кувæндон нæй, уæд ма байхъусæм «Иудзинад»-ы куырыхон  куыд дзуры уымæ. (Видео)
Хæларæй цæры Нарты гуыппырсартимæ, хайджын сты йæ фосæй. Æфсатийы цæрæн бынат у мусонг, йæ къултæ сты сагдзармæй, йæ сæр – æрсдзæрмттæй, йæ бын та – сæгъдзæрмттæй, йæ алы къулыл – саджы стджытæй рæгъæнтæ.
Ӕфсатийы фæлгонцмæ йе `ргом аздæхта уарзон Къоста, ирон адæмон сфæлдыстад хорз чи зыдта, цуанæтты цард æмæ се ‘гъдæуттæ, се ‘взаг, сæ зарджытæ сын чи банкъардта, уый. Ныффыста ӕмдзӕвгӕ «Всати».
IV.Текстыл куыст.
V. Дзырдуатон куыст: Ӕмдзæвгæ «Всати» кæсгæйæ ныл сæмбæлдысты ахæм дзырдтæ:
Сион - саг, сыкъаджын (Сиутæ – дыгуронау сыкъа)
æрчъитæ — æууæрст цармæй хуыд къахыдарæс,
ерæдзыпп — хъримаг (ружье)
Æвзагзонынады ацы дзырдтæ куыд хонæм? (Архаизмтӕ)
VI. Ахъуыды кæнæм бакаст æрмæгыл:
Адих кӕнӕм ӕмдӕвгӕйы текст хӕйттыл.
а) Ӕрдзы нывтӕ;
æ) Всатийы фӕлгонц;
б) Всатийы алыварс - цуанӕттӕ, адӕм.
2. Уæ хъус æрдарут æрдзы нывтæм. Ссарут-ма сӕ тексты?
(Хур ӕркаст…нывӕнды
Хохӕй-хохмӕ тын…
Комӕй-коммӕ хъазгӕ,
Царды хос хӕссы…
Цард тындзы йӕ размӕ…)
Фарст: Уæ цæстытыл уын цы ауайын кодтой?
Дзуапп: райдзаст бон, ирд, хур кæсы, хуры тынтæ хъазынц…
Ахуыргæнæг: («Ирон фӕндыр»-ы уацмыстӕн сӕ фылдӕр дзурынц адӕмы хъизӕмар цардыл, ам та уынӕм райдзаст нывтӕ. Ацы уацмыс у хурӕфсӕст, æрдз дзы рæсугъдæй æвдыст æрцыд.
Кӕд адӕм мӕгуыр цардысты, уӕддӕр дзы Къоста бавӕрдта    оптимизм, ныфс дзы уыди  цард кӕй аивдзӕн, фӕхуыздӕр уыдзӕн. Ис дзы контраст - мӕгуыр цард кодтой, фӕлӕ дзы ӕрдз рӕсугъдӕй ӕвдыст ӕрцыд).
3. Цымӕ дзы цавӕр афӕдзы афон ӕвдыст ӕрцыд? (Фӕззӕг, зымӕг)
4. Цавӕр ахорӕнтӕй спайда кӕниккат сымах, ӕрдз нывгӕнгӕйӕ?
Ахуыргæнæг: Раттут цыбыр характеристикæ Всатийæн æмдзæвгæмæ гæсгæ. (Хæларзæрдæ, рæвдаугæ, цæстуарзон - мæгуыртæм, фæлæ се ׳ппæтмæ иузæрдион зæрдæ нæ дары, хъæздгуытæм æвзæр, æнæуынон цæстæй каст)
Фарст: Цæуыл бадис кодтат? (фынæй бирæ уарзы, гуымиры ныхас кӕны (гъе ‘рра, оф-оф…)
Ахуыргæнæг: Мифологиимӕ афтӕ тынг баст кӕй у, уый тыххӕй ахъуыды кодтам, адӕм кӕмдӕр сӕ фантазийӕ цардысты. Зӕрдыл ӕрбалӕууы ӕмбисонд «Мӕгуыры зӕрдӕ - фынтӕй хъал у».

6. Дзургæйæ сныв кæнут Всатийы цæрæнбынат.
(Цардис ӕппӕты бӕрзонддӕр хохы, йӕ астӕу зайы нӕзы бӕлас, дон кӕлы йӕ рӕзты, фалӕрдыгӕй-сау дуры цӕндтӕ, урс-урсид дзӕгъгъатӕй (урс къӕдзӕхдур (кварц)) –бандӕттӕ, тӕрхӕг, саджы сыкъатӕй йын сынтӕг, йӕ лыстӕн-арсы хъуын, тинтычъи йӕ баз )
Ахуыргæнæг: Аргъауы цӕрӕнбынаты хуызӕн.
6. Цы цæстæй ракаст Всати фараст барæгмæ æмæ цæмæн? (Æвзӕр, фӕмӕсты, атардта сӕ, ницы сын ратта. Уыдон куырдтой иу мӕллӕг саг. Курын та хорз нӕу.)
7. Цæмæ ракаст Всати авд цуанонмæ та хæлар цæстæй? (Уыдон ныззарыдысты хъӕлдзӕгӕй, цӕмӕй сӕм Всати ракӕса, бафӕдзӕхса сӕ, бахъахъхъӕна сӕ ӕмӕ сын исты сырд балӕвар кӕна. Уыдон кургӕ нӕ кӕнынц Всатийӕ сырд, фӕлӕ кувгӕ кӕнынц, сӕхи фӕдзӕхсынц «Мах дӕр бафӕдзӕхс»)
8. Цы у ӕмдзӕвгӕйы сӕйраг хъуыды? (Всати атӕры хъӕздыг цуанӕтты ӕмӕ хӕрзаудӕн кӕны мӕгуыртыл, дӕтты сын рӕдау лӕвар – сыкъаджын саг - сион).
9. Куыд сныв кодта Къоста йӕ уацмысы мӕгуыр цуаноны ӕддаг бакаст ӕмӕ хъӕздыг цуаноны? Абарӕм-ма сӕ, ссарут уыцы рӕнхъытӕ тексты.
10. Сывӕллӕттӕ, абоны цуанон та цӕмӕй хицӕн кӕны Къостайы цуанӕттӕй, кӕцымӕ йӕ ахӕссиккам, мӕгуырмӕ, ӕви хъӕздыгмӕ ӕмӕ цӕмӕн?
11. Цавӕр цӕстӕй кӕсы Къоста Æфсатийы фӕлгонцмӕ?
1) Къоста бирӕ уарзы Фсатийы, уымӕн ӕмӕ мӕгуырты фарс у.
2) Къоста иронийӕ дӕр пада кӕны, Фсатийы фӕлгонц ӕвдисгӕйӕ, ахуды персонажыл.
3) Къоста Фсатийы идеализировать нӕ кӕны, ӕмӕ йӕ уымӕй фӕхӕстӕг кодта адӕммӕ.
Поэты ‘взаг хъæздыг æрмæст хицæн дзырдтæ æмæ ныхæстæй нæу. Уый ма хъæздыг у ахæм аивадон мадзæлттæй, куыд эпитеттӕ, метафорæтӕ, барæнтæ æмæ æнд. Ссарӕм-ма сӕ тексты.
1-аг къорд: тексты агуры эпитеттӕ:  «Урс-урсид дзӕгъгъатӕй», «Арф, уынгӕг кӕмттӕ», «Дарддзӕст лӕппу»;
1-аг къорд: тексты агуры метафорӕтӕ:  «Хур…нывӕнды/Хохӕй хохмӕ тын», «Мит лӕджы цӕст сайы…», «Цард тындзы йӕ размӕ».
Барӕнтӕ – «Хорз сӕ фен лӕгау» ӕмӕ а.д.
Ахуыргæнæг: Тынг цымыдисаг у цуанæтты æвзаг. Ссарут-ма сæ æмдзæвгæйы.
(топп-хъримаг, саг- сæрджын, сион, куыдз- цуанон, сырдтæ – цот, фос).
Ахуыргæнæг: Цуанæтты ׳взаг алы цуанон дæр хъуамæ зыдтаид, сырдты æмæ предметты хуыдтой æндæр нæмттæй, цæмæй сæ сырдтæ ма ׳мбæрстаиккой, æмæ уæд сæ цуан уыдзæн амондджын.
Къордты куыст:
Адӕмон сфӕлдыстады куыд ӕвдыст ӕрцыд Æфсатийы фӕлгонц, уыцы миниуджытӕ ныффыссын тетрӕдты.
(Йæ сырдтыл ауды,  маст исы, йæ сырдты йын чи мары, уымæй; у уазæгуарзаг, рæдау,  зондджын, архайы, цæмæй йæ сырдтæ къаддæр ма кæной, у гуманист)
Къостайы ӕмдзӕвгӕ «Всати»-йы куыд ӕвдыст ӕрцыд Всатийы фӕлгонц, уыцы миниуджытӕ ныффыссын..
(зæронд, стыр, тыхджын, оптимист, ныфсхаст, гуымиры, зивæггæнаг; нæ уарзы, давгæ чи кæны, уыдоны; ауды мæгуыртыл, æргомдзырд, рӕдау…)
Фарст? Цавӕрӕй ӕвдыст цӕуы Всати адӕмон сфӕлдыстады та?
Цавӕрӕй йӕ ӕвдисы Къоста та?
Цы ис иумæйагæй ацы дыууӕ ӕрфысты?
(Къоста йӕ адӕммӕ фӕхӕстӕгдӕр кодта. Йӕ персонаж хайджын у адӕймаджы миниуджытӕй: уарзы райсомӕй афынӕй кӕнын (зивӕггӕнаг), у ӕргомзӕрдӕ адӕймаг, ӕргом ныхас кӕны; хохы цъуппыл кӕй цӕры, уымӕ гӕсгӕ у тыхджын, ныфсхаст,)
(Кластер «ВСАТИ»-йы ныв фæйнæгыл: йӕ миниуджытӕ йын баныхасын йæ алыварс (зæронд,стыр, оптимист, ныфсхаст, гуымиры (Оф, оф!, арв кӕмдӕр нӕры Чи та нӕ хъыгдары?), зивæггæнаг (Всати ма хуыссы), зӕрдӕхӕлар, рӕдау, нæ уарзы давгæ чи кæны, ауды мæгуыртыл, æргомдзырд..)
Фарст?- Цавæр хатдзæг скæндзыстæм нæ кластермæ гæсгæ, цӕй бындурыл арӕзт ӕрцыд уацмыс? – Къостайы æмдзæвгæйæн йæ бындур арӕзт у адӕмон сфӕлдыстадыл.
Проектон куыст:
Ахуыргæнæг: Хæдзары хъуамæ бацæттæ кодтаиккат нывтæ æмдзæвгæ «Всати»-йы бындурыл – Проектон куыст. Уæ хорзæхæй, хъусæм уæм.(Сывæллæттæ иугай размæ рацæуынц сæхи конд нывтимæ æмæ нывмæ гæсгæ дзурынц, æмдзæвгæйæ сæ зæрдæмæ кæцы скъуыддзаг фæцыдис, уый. Нывтӕй аразӕм чиныг).
Ахуыргæнæг: Сымах тынг дӕсны стут ныв кӕнынмӕ, уый бамбӕрстам, фӕлӕ ма Ирыстоны нывгӕнджыты нӕмттӕ дӕр афтæ хорз зонут? Ранымайут-ма сæ. (Бедойты Шалва, Хъуысаты Сократ, Челæхсаты Магрез, Джыккайты Мурат, Дзукъаты Никъала, Басаты Олег, Козатиы Ушанги, Есенаты?  æмæ а.д.)
Æфсатийы фæлгонцмæ се ‘ргом аздæхтой нывгæнджытæ, скульптортæ.
Лотиты Игоры ныв «Æфсати».
Цавæрæй  сныв кодта  Цæллагты Виктор Ӕфсатийы? Разы стут йемæ? (Стыр, бӕрзонд)
Цавӕр кувӕндон дзы ӕвдыст ӕрцыд нывы? (Реком)
Куыд дарын хъӕуы хи кувӕндоны?
Сымах та куыд фӕдарут уӕхи кувӕндоны, ӕрдзы хъӕбысы? (Стджытӕ, бырӕттӕ дзы уадзӕн нӕй)
Нывы ахорӕнтӕй сӕйрагдӕр кӕцы у (Урс хуыз)
Цы нысан кӕны урс хуыз? (Удварны сыгъдӕгдзинад)
Дзбойты Михалы скульптурæ «Всати». Цавæрæй йæ равдыста скульптор? Цы уавæры ис абон? Бакæсæм ма видеомæ.
(ис æдзæллаг уавæры, базилын æм хъæуы)
- Сымахмæ гæсгæ нæ цæуыл ахуыр кæны  Всатийы фæлгонц, цы нын фæдзæхсы? (æрдз уарзын æмæ хъахъхъæнын, цæрæгойтыл аудын)
4 октябры фӕбӕрӕг кӕнӕм цӕрӕгойты Æппӕтдунеон бон, фидаргонд ӕрцыд ӕрдз хъахъхъӕнджыты Дунеон конгрессы 1931 азы Флоренцийы. Бӕрӕгбон баст у цӕрӕгойты бардуаг, Сыгъдӕг Франциск-ы номимӕ, райгуырд 4-ӕм октябры 800 азы размӕ.
Фарст: Зæгъут-ма, Ирыстоны та уыцы куыст чи кæны, сырдты чи
хъахъхъæны? («Комитет лесного хозяйства РСО-Алания, Иристонская, 25»)
Ахуыргæнæг: Ӕрæджы Австралийы цы бæллæхтæ æрцыд: судзынц хъæдтæ, мæлынц бирæ цæрæгойтæ, коалатæ, кенгурутæ æмæ æнд. Ӕвæццæгæн дзы адæмы аххос дæр ис. Ӕрдз æрвылбон хъахъхъæнын хъæуы.
Адӕмы миддунейы фидаргонд ӕрцыд ахӕм хъуыды, ома, цӕрӕгойты чи нӕ уарзы, уый зӕрдиагӕй уарзын нӕ базондзӕн адӕмы дӕр. Библийы фыст ӕрцыд ахӕм хъуыды: «Праведник милует души скотов своих». Смысл этого выражения некоторыми богословами трактуется так: на Страшном суде Бог спросит с человека и за его отношение к животным.
Уæдæ нæ тынг фæнды, цæмæй абон дæр Æфсатийы хуызæн аудджытæ æмæ хъахъхъæнджытæ уа нæ æрдзæн, нæ алыварсы  цæрæгойтæн.

Ахуыргæнæг: Базыдтам цуанæтты сусæгдзинæдтæ, се ׳взаг, се ׳гъдæуттæ æмæ цæттæ стæм цуаны цæуынмæ. Фæлæ зæрдыл æрбалæууы æмбисонд: «Ӕфсати алы цуанонæн сырд нæ дæтты».
Фарст: Цы хъуамæ бакæнæм æгъдаумæ гæсгæ цуаны ацæуыны агъоммæ?
Дзуапп: Бакувæм, базарæм.
Ахуыргæнæг: Цы фæдзæхсы Всати?
Скъоладзау: «Хорз, хай бакæндзынæн æз мæ фосæй, фæлæ бынтон лæвар нæ: цуанон-иу цуаны куы цæуа, уæд-иу рахæссæд йемæ æртæ чъирийы æмæ-иу сæ æфцæгыл мæ ном ссарæд. Стæй-иу сау хохы сырд куы амара, уæд-иу ын йæ рахиз сгуы раттæд, фыццаг ыл чи сæмбæла, уымæн – æмбæлæггаг». Куы никæуыл бамбæлæм, уæд уыцы хай ратдзыстæм æппæты мæгуырдæрæн. Уыцы фæтк-фæдзæхст фидар æвæрд уыд ирон цуанæттæм, æмæ йæ мах дæр, кæстæр фæлтæр, æххæст кæндзыстæм.
Ахуыргæнæг: Уæдæ-ма заргæ дæр ныккæнæм: «Всатийы зарæг» (скъоладзау – иннӕтӕ хъырнынц)
Уыцы рæстæг къласмæ æрбалидзы тæрхъус. Мæнæ диссаг, Всати нын нæ куывд æмæ зарæг фехъуыста æмæ нын балæвар кодта тæрхъус.
Ацы тæрхъус мах балæвар кæндзыстæм не скъолайы сæргълæууæгæ, уыдзæнис нын иудзинады символ.
Нӕ размӕ цы хӕстӕ æрæвæрдтам: ӕрдзурын Ӕфсатийы фӕлгонцыл, иннæ кавказаг адæмы хæттыты цуанæтты бардуæгтыл æмæ ирон адæмы æппæт бардуæгтыл, абарын адӕмон цӕстӕнгас бардуаг Ӕфсатимæ ӕмӕ Къостайы литературон персонаж Всатийы сурӕттӕ, цы сӕм ис иумӕйӕйагӕй, хицӕн та цӕмӕй кӕнынц. Ӕмæ куыд загътам, афтæмæй нæ сюрприз дæр рауад.

III. Хатдзæгтæ скæнын.
Рефлекси:
Урочы цыд хъæлдзæг уыд, мæ зæрдæмæ цæмæй фæцыд…
Æз æй нæ зыдтон..- Ныр æй базыдтон.
Ӕз урокæй хæссын ахæм зонд (хъуыды)
Мæ царды мæ бахъæудзæн
Кæронмæ нæ бамбæрстон 
Бæрæггæнæнтæ сæвæрын.
Чи бакуыста абон фондз,
Сисæд уый йæ къух бæрзонд.
IY. Хæдзармæ куыст. Ныффыссын цыбыр ӕрфыст «Кæй бæрны бацыдтæ, ууыл ауд» («Мы в ответе за тех, кого приручили»)
Антуан де Сент-Экзюпери-мæ гæсгæ




















Уæлæмхасæн 6.
                  (Литературон-музыкалон композици)
                        «Къоста – нǽ царды тырыса»
Амонǽг: Уǽ ном уын фǽндыры зǽлтǽй арǽм, цǽут нǽм алы бон ǽгас!
2.Кафынц чызг æмæ лæппу «Хонгæ кафт».
(рахызтысты 2 сабийы)
Зарджытǽ сабитǽн
Чи фыста, чи уыд?
Чи радта ирǽттǽн
Диссаджы чиныг?
- Чи уыд?
- Куыд чи уыд?!
Уарзон Къоста!
Сауǽрфыг, саурихи,
Сауцǽст Къоста!
Чеджемты Геор.
1-аг амонæг: Хетæгкаты Къоста!.. Ноджы цыбырдæгæй зæрдæмæ хæстæгдæрæй та Къоста!.. Ирон адæмы цæсгом, нæ дзыллæйы æфсарм æмæ тырыса. Æнæкæрон зынаргъ у алы ирон адæймагæн дæр.
1-аг амонæг: Хетæгкаты Леуаны фырт, Къоста райгуырди 1859 азы 15 октябры Нары хъæуы. Йæ фыд Леуан уыдис зондджын, æууæнкджын адæймаг. Уый бирæ уарзта йæ фырты, æмæ архайдта ууыл, цæмæй Къоста суа ахуыргонд лæг.
Къостайы мад – Гуыбаты Габрилы чызг Маро, уыди фæлмæнзæрдæ хæдæфсарм рæсугъд сылгоймаг. Къостайы хæссынмæ радтой се ́́́́́рвадæлты ус Чендземæ. Чендзе тынг буц дарта Къостайы, уарзта йæ хи хъæбулау. Уæззаудæр рæстæг лæппуйыл скодта йæ фыд дыккаг ус куы ́рхаста, уæд. Нæ бауарзта фыдыус сывæллоны, æдзух æй æфхæрдта.

Скъоладзау:
Къоста
Баззад сидзǽрǽй Годта,-
Сидзǽр та мǽгуыр у царды.
Нары уǽлмǽрдты куыдта,
Агуырдта ǽдзух йǽ мады.

Барǽвдыдта йǽ Чендзе,
Хи сывǽллорнау ǽй уарзта.
Лǽппу дǽр йǽ хъыг, йǽ цин
Алы бон Чендземǽ хаста.
Райрǽзт, рахъомыл Къоста,
Стахт цǽргǽсау Нары комǽй.
Иры сагъǽстǽ фыста,
Ир сǽрыстыр у йǽ номǽй.
Чеджемты Геор

Сценкǽ «Къоста -  уǽлыгǽс» (5 кълас)Къоста – уǽлыгǽс
Гуыбиан –Де ′зæр хорз, Хъызмыдæ!

Хъызмыдæ– Кæй изæр у,уый хорзæх дæ уæд, Гуыбиан!

Гуыбиан – Ды дæр ам дæ, Дулиан? Де ′зæр хорз!

Дулиан– Дæ сидзæрты рухсæй бафсæд, Гуыбиан!

Хъызмыдæ– Цы дæ ′рбахаста ацы къæвдайы?

Дулиан - Мæ къонайыл! Мæнæ куыд ныххуылыдз дæ!

Гуыбиан– Къостайæн къуымбил цъындатæ æрбахастон, мæ сæр йæ
чысыл уды фæхъау фæуа!
Хъызмыдæ – Мæрдтæм ахæссæд, йæ къæхтыл чи ис, уыдон!..
(Ацыд  къæбицмæ).

Дулиан– Нæмгæ йæ уæддæр куы нæ кæнид нæ чындз. Уазал , стонгæй
йæ мары. Рæвдыд ныхас æм никуы скæндзæн. Йе  ́взаг – пысыра,
йæ къух – сындз.
Гуыбиан– Мауал мын сæ дзур, дæ хорзæхæй, Дулиан…
Дулиан – Æз дæр цæмæ æрбауадтæн ацы  дæлæмæ хауæн рæстæджы,
уый дын зæгъон, Гуыбиан. Кæс-ма… (Систа йæ тарæй гуыл)
Къостайы размæ йæ рахастон, фæлæ арв ныккалдта, Къоста
никуыма ис æмæ æз дæр сасир курыны æфсон ам фæмидæг

дæн, кæд ын  æй, зæгъын, сусæгæй авæрин…Нæ бон ын ницы у,
фæлæ йæ махæй исчи куы фæрæвдауы, уæд Хъызмыдæмæ уый
дæр хъыг фæкæсы, æмæ цы дæ бон у, уымæйдæр æй рæвдауын
ма  бауæнд…
Абон дæр та Къоста æххормагæй аскъæрдта фос, æмæ та
æххормагæй куы ныххуысса ахсæв дæр, уæд райсом йæ
къæхтыл куы нæуал слæудзæн.

Гуыбиан – Уæ, мæ фæрстæ йын фехæлой! Æз та ма мæ сидзæртæм
Къостайы ныфсæй куы кæсын. Къоста мын куы у сæ
ирвæзынгæнæг. Алы изæр нæм бауайы æмæ мын сæ рæвдауы,
фæхъазы семæ, фæхудын сæ кæны, ныфсытæ сын æвæры,
таурæгътæ,  зарджытæ сын фæкæны, æмæ уæд æз дæр сидзæргæсы
бонтæ æрбайрох кæнын.
Дулиан– Къоста не ′ппæтæн дæр  стыр ныфс у.

Гуыбиан– Æндæр ын ницы мæ бон у, фæлæ ацы дыууæ къуымбил
цъындайы…
Дулиан – Цæй, ды йæм сǽ авæрдзынæ, Гуыбиан, (Радта йæм гуыл).

Гуыбиан– Хуыцау дын раарфæ кæнæд, Дулиан, сидзæрты чи нæ рох кæны
(æрчъиты æхсæн бавæрдта гуыл.  Æрбаздæхт Хъызмыдæ æд
сасир).

Хъызмыдæ – Ам ма стут, цы?

Дулиан– Цæй, ныр æз цæуон, ǽгæр бафæстиат дǽн…

Хъызмыдæ– Мæнæ дын сасир, Дулиан(Дæтты йæм сасир).Ног сасир у ,
ма мын æй фесаф… Фæлæ мæ райсом сæумæ цъæхæй
хъæудзæн æмæ - иу мын æй æрбадав.

Дулиан – Фесафын, уанцон нæу. Исты судзин куы нæ у. Кæд ын
сǽфынæй тæрсыс, уæд æй фæлтау уадз…

Хъызмыдæ – Нæ… Ахæсс æй

Дулиан – Нæ? Фæлтау уал ǽй уадз…

Хъызмыдæ– Уый та ноджы хуыздæр… (ацыд)
(Ǽрбалыгъд къǽвдайǽ Къоста)
Къоста– Цæй диссаджы къæвда у!

Гуыбиан– Годта! (Бауад æм)

Къоста– Гыцци ! Ды дæр ам дæ? (Фæцæйхауд, фæлæ йæ уæлæфтау дард феппæрста æмæ Гуыбианы хъæбысмæ йæхи баппæрста. Атыхстысты).
Гуыбиан – Мæ хъæбул, мæ чысыл Годта…

Къоста – Мæ фос ма тыххæй æрǽскъæрдтон…

Гуыбиан – Мæнæ куыд ныххуылыдз дæ…


Къоста– Æппындæр нæ, Гыцци!  Куыдз къуылыхæй нæ мæлы!

Гуыбиан – Æмæ нæм уæдæ арт дæр куы нæ ис, кæм дæ ссур кæнон…

Къоста– Гыцци, донласт хуылыдзæй нал тæрсы.

Гуыбиан– Мæнæ дын къуымбил æрчъитæ ахуыдтон, мæ урс уæрыкк!

Къоста– Бузныг, Гыцци! Дæхи сидзæр сывæллæттæ бынтон
бæгъæввад куы сты.  Гыцци, раст, цыма мæ мад дæ, афтæ…

Гуыбиан – Цы дæ фæнды зæгъын уымæй, Гыцци дæ сæры бæсты
фæцæуа?

Къоста– Мады рæвдыд мæ кæныс, мады ад дæ цæуы….

Гуыбиан– Æмæ  ды та цы зоныс мады рæвдыдæн, дæ тæригъæд
фæхæсса, дæуæн дæ цардуалдзæджы дæ мады сыгъдæг уд
чи фæхаста?

Къоста– Мæ фыды хæдзары æддагоны цард кæнын. Цæрын
схойгæ къæбæрæй.

Гуыбиан– Æз мад дæн æмæ æппæт дæр уынын, æмбарын. Дардыл
дзурын мын сæ нæ хъæуы, цард дын фестон… Айс, мæнæ
дын Дулиан та гуыл æрбадавта.

Къоста– Дулиан дæр ам уыдис?

Хъызмыдæ – Кæс, дæ хорзæхæй! Æз æй æдде агурын, ай та хæдзары
бабырыд… Дæлæмæдзыд! Уый нæ зыдтай, къæвда
цæудзæн? Дæ фос раздæр цæуылнæ скъæрдтай? И? Дæумæ дзурын, цы ныггоби дæ? Ничи йæм кæсы, йæ фырсæрыстырæй мæм дзурын дæр нæ хæссы сæрмæ.

Гуыбиан – Цæвгæ йæ ма ныккæн,  Хъызмыдæ, йæ мады хатырæй!

Хъызмыдæ – Йæ мады баййафæд! Мæрдты авд дæлдæр ныххауæд йæ   мад, кæд ма  ай та цæмæн ныууагъта ме намондæн.
Фезмæл,  акæс дæ фосмæ.

Къоста– Цæуын, о цæуын ныртæккæ…

Гуыбиан– Дæ хорзæхæй, Хъызмыдæ, цавæр у? Куыд дурзæрдæ дæ?
Сылгоймаг дæ æмæ чысыл дæхиуыл фæхуд… фæлæ цы
загъдæуа, хъæбулы ад нæма зоныс… Гормон, а
тæригъæд ын нæ кæныс, фæлæ йын уæд та йæ фыды
хатыр фæкæн…
Уанцон нæу! Иу бон – над.иннæ бон – над! Иу бон –
маст, иннæ бон – маст!

Хъызмыдæ – Æгæр буц митæ ницæмæн хъæуынц! Аййас сывæллонæнйæ бæрзæй хост куы нæ цæуа, уæд дын фæстагмæ дæхибæрзæймæ схиздзæн.

Гуыбиан– Уæд та уал хæргæ исты куы акодтаид.

Хъызмыдæ – Æмæ йын хæрын та цы бакæнон? Мæ дыууæ хъусы?..
Бакусæд æмæ бахæра!
Гуыбиан– Къоста сæрæн лæппу у, кæд нырма къаннæг у, уæддæр.
Кусгæ дæр йæ бон цы у, уымæй фылдæр кæны, гъе стæй
Цы бахæра, уый дæр ын разындзæн йæ фыды хæдзары…
Фæлæ..

Хъызмыдæ – Фæлæ цы?

Гуыбиан– Аххосджын ды дæ, Хъызмыдæ! Кæд адæмæй не фсæрмы  кæныс, уæд Хуыцауы тæрхонæй уæддæр фæтæрс.

Хъызмыдæ– Мæ хæдзары хицау æз дæн æмæ никæй хъуыддаг у! Мæ   бинонты маргæ куы кæнон, уæддæр мæхи бар у!..

Гуыбиан йæ цæсссыг  сæрфгæ ацыд

Хъызмыдæ – Уый дын,  гъе! Сæрылхæцджытæ мын фæзындис нæ   мæлинагæн.

Къоста– Бафснайдтон мæ фос дæр, Чындз!..
Чындз, тынг æххормаг дæн æмæ кæд гæнæн ис, уæд мын
Исты хæринаг…

Хъызмыдæ – Уæнгæл дын фестæнт, кæд цавæр æххормаг у! Галгуыбын дæ,  æви?

Къоста – Галгуыбын дæр нæ дæн æмæ цъиудзых дæр.

Хъызмыдæ– Æнæнтыст фæу! Ноджы ма мæм æргомæй фæстæмæ ныхас уæнды!.. Хæрдæн дæр рад æмæ афон хъæуы! Нырма нæма баталынг, æхсæвæр афон нæма у. Дон уал æрбахæсс,  стæй  та дæ гуыбыны кой дæр кæндзынæ.

Къоста– Дон зæгъыс, Чындз? Мæ быгъдуан!.. Ныртæккæ!..

Хъызмыдæ– Мæ хæдзар сæфы æмæ мæ бинонтæй «ма кæн»  дæр
макæмæн зæгъ.. Цума сæ макæмæ бауæнд.

Къоста– Гъа, Чындз, уый та дын дон, уазал дон!.. Гъеныр дæр ма мæ
истæмæй бадомдзынæ, Чындз? Кæд ма дын исты кусинаг ис,
уæд зæгъ æмæ сæ æххæст фæуон.. Хуыссæг мæ ахсы…
Æхсæвæр афон дæр бæргæ у…

Хъызмыдæ – Де ́хсæвæр афон дыл мауал æрцæуа. Дæ разы арт бакæн.

Къоста– Арт? Ныртæккæ!.. О, æз арт кæнынæй фылдæр ницы
уарзын…(бауад артдзæстмæ) Фæлæ нæм суг куы нæ ис…

Хъызмыдæ – О, дæ зынг мын ахуысса, уæдæ ам лæуу хæлиудзыхæй æмæ
дын æз æркъахдзынæн чи дæ фæмард кæна, уый! (Ацыд
æддæмæ).

Къоста – Цæй, нал мæ хъæуы хæринаг дæр! «Нæй – дурæй
хъæбæрдæр».
(Фæкомкоммæ æрчъитæм. Бацин кодта).
О, абонæй фæстæмæ мын къуымбил цъындатæ… Гыццийы
лæвар къуымбил цъындатæ.
(Райхæлдта æрчъитæ ) Мæнæ сæ мидæг æрдæбоны гуыл!...
О, дæ цæрæнбон бирæ  уа, Дулиан!... Цымæ Дулианы армы
конд  куыд адджын у, мæхи мады конд дæр афтæ адджын
уыдаид?Ох, мæ мад, мæ ныййарæг мад! Уæд та дæ иухатт
куы фенин, куы базонин, цы хуызæн дæ. Фæлæ мын уыцы
амонд нæ радта не сфæлдисæг… Æз ацы гуыл нæ
бахæрдзынæн иунæгæй  æнæ Гыццийы сидзæртæ. Йе  мбис –
мæн, йе –мбис Гыццийы сидзæрты.

(Æмбис – хæры, иннæ – мбис та йæ хызыны нывæрдта. Афтæмæй йæ æрбаййæфта Хъызмыдæ).

Хъызмыдæ – Цал хатты дын загътон, дæхи къухæй арынгмæ ма  ́внал,
зæгъгæ, и?

Къоста– Ницæмæ февнæлдтон, Чындз! Сыхæгтæ мын гуыл
æрбарвыстой æмæ уымæй хæрын. Цæвгæ мæ ма кæн!

Хъызмыдæ– Æз дын дæ куыдзы бон базонын кæндзынæн!

Къоста – Никуыуал февналдзынæн! Дæдæй! Баххуыс мын кæнут!

Гуыбиан– Цы  ́рцыд, мæ хъæбул? Хъызмыдæ!.. Уый лæппуйы маргæ куы
кæныс!

Къоста – Фервæзын мæ кæн, Гыцци!

Гуыбиан – Хъæубæсты хатырæй, дæхи фæуром, Хъызмыдæ!

Хъызмыдæ– Иуварс, Гуыбиан! Æз ын йæ куыдзы сæр хъуамæ асæттон!

Къоста– Гыцци, хæц ыл,  мары мæ!

Гуыбиан – Мæ хъæбул!!! Фæдис, хорз адæм,  мары сывæллоны!
Хъызмыдæ, мæ сидзæрты хатырæй,  мауал ныццæв!


Дулиан – Хъызмыдæ, ǽрра сдæ, Хъызмыдæ!

Хъызмыдæ – Ауадзут мæ, йæ даргъ æвзаг ын сласон!

Гуыбиан – Къæбицмæ йæ акæн,  Дулиан!

Дулиан – Адæмы номæй дæм хатæм, Хъызмыдæ, ныббар сабийæн!

Къоста – Уыныс, уыныс, Гыцци, дæхи цæстæй? Афтæ алы бон дæр.
Стæй ноджы фылдæр. Æмæ цæй тыххæй?..нал фæразын,
Гыцци! Мæ бон нал у! Ауадз мæ! Æз ардыгæй лидзгæ
кæнын! Æз мæ фыдмæ цæуын!

Гуыбиан – О, Хуыцæутты Хуыцау! Ракæс æмæ фен: цас тæригъæддаг ис
дæ быны! Куыд мæгуыр дæ, сидзæр, дæ мад амæла! О, мæгуыр
сывæллон,  йæ мады рæвдыд чи нæ зоны æмæ чи никуы
базондзæн! Бон – хуры рухсæй æфсæст чи нæ у, æхсæв фæлмæн
хуыссæн чи нæ зоны!  Иунæг, æвæгæсæг чи у ацы мæнг дунейыл!
Фæлæ дын мæнæ æз – мад. Адæм, дзыллæтæ дæ хæссæг, дæ
рæвдауæг!  Æмæ дæ ахæм амонд уæд, куы байрæзай, уæд мæн
æмæ мæ  сидзæрты хуызæдтæн стыр ныфс æмæ рухсдæттæг цы
суай!
2-аг амонæг. Кæд мады рæвдыд нæ федта Къоста, уæддæр йæ сабийы бонтæй йæ амæлæты онг йæ цæстытыл уади уарзон ныййарæджы сурæт, æмæ йæ аив ахорæнтæй иу æмæ дыууæ хатты не сныв кодта йæ уацмысты. Сывæллонæй мады рæвдыд кæй нæ бавзæрста, уый йын лæвæрдта стыр зæрдæйы низ.
Скъоладзау:
«Мады ныв»
Уый нæ зыдта йæ ныййарæг мады
Уый нæ зыдта йæ фæлмæн рæвдыд,
Саби сидзæрæй байрæзт фыдцарды.
Калд йæ цæсты сыг тухиты уыд.
Уымæн загътой цахæм уыд
Æмæ йæ нывы равдыста ахæм хуызæй
Мады сныв кодта сабыр фынæйæ
Мады сныв кодта худгæбылæй.
Мад йæ зæрдыл æрлæууыди мардæй.
Сау дзыккутимæ ингæны цур
Мад куы марди, уæддæр ма æнкъардæй
Уад йæ цæстыл йæчысыл хъæбул.
Рухс уыд номдзыд поэтæн йæ зæрдæ
Уыд йæ мидæг ныййарæджы хуыз
Фæлæ иннæмæй кодта æрхæндæг
Зæгъгæ, не сты йæ лæггæдтæ фыст.

Амонǽг: Цæмæ гæсгæ уарзынц афтæ бирæ адæм Къостайы? Уымæн æмæ йын уыди рухс, рæдау æмæ цæстуарзон зæрдæ.
Амонǽг: Къоста бирǽ уарзта сабиты. Фыста сын ǽмдзǽвгǽтǽ, аргъǽуттǽ ǽмǽ зарджытǽ.
«Лǽгау»,  «Уасǽг», « Скъолайы лǽппу», «Ǽрра фыййау» ǽмǽ а.д.
Амонǽг:  Къоста ирон поэзимǽ ǽрбахаста ног жанр дǽр – баснятǽ.
«Рувас ǽмǽ халон» 5 кълас.
Амонǽг: Йæ цард мæгуыр адæмы сæрыл тохгæнгæйæ, хъизæмар æмæ æрдæгæххормагæй кæй æрвыста, уый Къостайæн йе ‘.нæниздзинадыл зынын байдыдта. Фæрынчын стæджы туберкулезæй. Къоста йæ рынчынæй дæр, хсæнадон политикон куыст нæ уагъта, æгъатырæй тох кодта уæддæр паддзахы политикæйы ныхмæ. Абон Къостайы уацмыстæ кæсынц нǽ бирæнацион райгуырæн бæстæйы адæмтæ сæ мадæлон æвзæгтыл. Раивтой сǽ англисаг, французаг, китайаг, грекъаг æмæ æндæр æвз.
Амонǽг:Скъоладзаутǽ иугай хизынц сценǽмǽ. 1.Генийы миниуджытǽй иу у уый ǽмǽ йǽ фǽлтǽрǽй-фǽлтǽрмǽ алчидǽр хоны йе  ́мдугон.2. Йǽ цард, йǽ хъуыдытǽ, йǽ фǽдзǽхстытǽ махǽн уыдзысты бǽллиццаг ǽмǽ ǽххǽстгǽнинаг хъуыддǽгтǽ. 3. Махǽн Къоста уыд ǽмǽ у нǽ рухстауǽг, нǽ цырагъдар. 4. Уымǽ гǽсгǽ, цалынмǽ ирон адǽм цǽрой, уǽдмǽ Къоста уыдзǽн нǽ фарн, нǽ фидǽн, нǽ царды тырыса!











 

Уæлæмхасæн 7.
Темæ: «Сылгоймаджы идеал Хъуылаты Созырыхъойы революцийы агъоммæйы цардыл фыст уацмысты».
Хъуылаты Созырыхъо у ирон литературæйы курдиатджындæр фысджытæй иу. Йе сфӕлдыстады сæйраг бынат ахсынц революцийы агъоммӕйы цардыл фыст уацмыстӕ. Фыссæг тынг дӕсныйæ  равдыста мӕгуыр ӕмӕ хъæздыг адӕмы ′хсӕн ныхмӕлӕуддзинад. Дуг уыд уæззау, мӕгуыр лӕджы авналӕнтӕ уыдысты гӕвзыкк ӕмӕ ӕнӕрай. Уыцы фыдвадат уавӕрты дæр Созырыхъойы хъайтартӕ нӕлгоймагӕй, сылгоймагӕй зындзинӕдтӕн сӕттын нӕ комынц, хъæздгуыты раз сӕ сӕр нӕ къул кӕнынц. Йӕ радзырдтӕ «Фыййауы катай», «Хохаджы хъӕстытӕ», «Идӕдз ус Госӕда» ӕмӕ «Номылус»-ы фенӕн ис цымыдисаг  фӕлгонцтӕ, уæлдайдæр та сылгоймæгты.
Созырыхъо цы ӕвӕрццаг сылгоймаджы обрӕзтӕ   сарӕзта, уыдонӕй иу дӕр нӕ уыд  ӕгъдӕутты ӕмӕ традициты дӕлбар, иу дӕр сӕ нӕ кӕны ӕнӕхъуаджы гӕды митӕ, уыдон се ′ппӕт дӕр сты хъаруджын, сӕрыстыр. Ирон адӕмы традицитӕ ӕмӕ ӕгъдӕуттӕ ӕгӕр карз ӕмӕ ӕгъатыр уыдысты революцийы агъоммæ, бирӕ хорз сылгоймӕгты бадомдтой, сӕ цард-иу сын фехӕлдтой.
Радзырд «Фыййауы катай»-ы хъайтар – чысайнаг Хъӕлци бауарзта бонджын Куыдзӕджы чызг Асинеты.
Хъӕлци йӕ сабыр цардӕй фӕхауӕггаг. Бамбӕрста уарзондзинады тых. Мӕнӕ чызг изӕрдалынгты иунӕгӕй аззад. Къуыдыры уӕлӕ цырӕгътӕ сӕтты. «Фӕткъуыйау сырх уадултӕ, ног конд дзулау  хӕмпус. Ирон чызг цы вӕййы, Асинет дӕр раст уымӕй уӕлдай ницы уыди», – зӕгъы дзы Созырыхъо.  Кӕм фӕлӕууыди Хъӕлцийы зӕрдӕ, чызгмӕ йӕхи хӕстӕг баласта:
- Æри-ма, дӕ бӕсты ӕз ӕрсӕттон, рӕсугъд чызг!
- Æмӕ ӕз дӕуыйас нал сарӕхсон, чысайнаг?
Æмӕ мӕнӕ нӕ разы февзӕрди къӕйных, хъӕлдзӕг, къуыдипп митӕ чи нӕ зоны, мӕнг ӕфсӕрмытӕ чи нӕ кӕны, ахӕм чызг.
Нал баурӕдта Хъӕлци йӕхи ӕмӕ чызджы цонг фелхыскъ кодта. Асинет дӕр  Хъӕлцийы синтӕн цырагъы фаркӕй  - дзӕхст.
- Гъе, рӕсугъд чызгай, дӕ цӕф мын рисгӕ куы кӕнид, уӕд та мын цы уаид! – сдзырдта йӕм Хъӕлци.
- Ацу, чысайнаг, ӕндӕра дӕ , карчы цъиуау, мӕ быны куы ракӕнон, уӕд дӕ мӕцъисӕй дӕр нал скъахдзысты!
Ацы ран рабӕрӕг вӕййы, Созырыхъо стыр аргъ кӕй кӕны ӕрмӕст адӕймаджы моралон тыхӕн нӕ, фӕлӕ физикон тыхӕн дӕр. Асинет куыстӕй фӕлтӕрд, тыхджын куы нӕ уыдаид, уӕд, ӕвӕццӕгӕн, лӕппумӕ ахӕм ныхӕстӕ скӕнын дӕр нӕ бауӕндыдаид.
Мæнæ куыд зæгъы Дзуццаты Хадзы-Мурат уацмысы ацы нывæй: «Сценӕ у иттӕг реалистон, иу дзырд, иу фезмӕлдыл дӕр дзы чиныгкӕсӕг ӕнӕууӕнк нӕ кӕны, ӕмӕ йӕм уыцы иу рӕстӕг ӕвзӕрын кӕны цахӕмдӕр ӕнӕниз, зӕрдыллӕууӕн романтикон тӕлмӕн» (2).
Булкъаты Михал та афтӕ фыссы: «Искӕцы адӕммӕ ма ис дыууӕ ӕвзонг адӕймаджы ӕхсӕн уарзт раргом кӕныны ахӕм фӕсномыг формӕ? Науӕд кӕцы уарзт серенадӕйӕ къаддӕр ахадынц уыцы цыбыр диалоджы ӕлвӕст хъуыдытӕ?» (1).
Ам  ма зӕрдыл дарын хъӕуы уый ӕмӕ алы адӕммӕ дӕр кӕй ис йӕхи сӕрмагонд национ ӕууӕлтӕ, суанг ма алы регионты чи цӕры, уыдонмӕ дӕр вӕййы ӕндӕр ӕмӕ ӕндӕр миниуджытӕ, хицӕнхуыз психологон сконд, иуцасдӕр хицӕн темперамент ӕмӕ этикон зондахаст. Уымӕ гӕсгӕ Созырыхъо дӕр афтӕ аивӕй спайда кодта Хуссайраг темперамент ӕмӕ этикон зондахастӕй, ома Цӕгат Иры къӕйных ӕнкъарӕнтӕ кӕй рахондзысты, уыцы миниуджытӕ фидауынц Хуссар Иры. Æппӕт уыдӕттӕ адӕймаджы уырнынц.
Чызг ӕмӕ лӕппуйы ӕхсӕн кӕд ӕргом ныхас не ′рцыд уарзондзинады тыххӕй, уӕддӕр бахаудтой тыхджын ӕнкъарӕнты уацары. Фӕлӕ сын социалон ӕнӕрастдзинад сӕ фӕндтӕ фӕсаста.
Асинет ӕндӕр мой скодта.
Нӕ баци патриархалон цардыуаджы цӕлхдурты сӕрты ахизын дыууӕ адӕймагӕн, фӕлӕ нӕ уырны, ахӕм сыгъдӕг уарзондзинад кӕмӕ сӕвзӕрд, уыдон царды рӕсугъддзинадӕй  ӕнӕхай кӕй нӕ уыдзысты, цардӕн дарддӕр исты амӕлттӕ кӕй кӕндзысты.
Созырыхъо уарзы тыхджын, сӕрыстыр, удӕй ӕмӕ уындӕй рӕсугъд, ӕнӕниз сылгоймӕгты фӕлгонцтӕ аразын. Куыд федтам, афтӕмӕй ацы миниуджытӕй ӕнӕхай нӕ фӕци Асинет. Уӕдӕ ма ӕркӕсӕм авторы иннæ радзырд «Хохаджы хъӕстытæм» дæр.
Радзырды нӕлгоймаг хъайтары ӕмрӕнхъ ӕрлӕууыдысты дыууӕ сылгоймаджы: Бедтойы ус – Багиан ӕмӕ Цамелы ус – Хадзиан. Хадзиан у куыстуарзаг, уазӕгуарзаг, намысджын сылгоймаг. «Цамелӕн йӕ ус Хадзаты Темсыры чызг, ӕмбисонды хорз адӕймаг, уазӕгӕн йӕ уд дӕр нӕ бацауӕрстаид», - ахӕм ныхӕстимӕ нӕ зонгӕ кӕны Созырыхъо Хадзианимӕ.  Чиныгкӕсӕджы уырны уыцы сылгоймаг ӕппӕтӕй ӕххӕст  кӕй у.
Мӕнӕ хорхъуаг кӕнынц Цамелы бинонтӕ ӕмӕ Хадзиан бацыд Бедтойы бинойнаг Багианмӕ. Лӕг ӕмӕ, дам,ус фӕрӕты хъӕдӕй баст вӕййынц, ӕмӕ мӕнӕ адӕймаджы раз февзӕры Бедтойӕн йӕхи хуызӕн ницӕйаг ус: «Йӕхи ныззул-мултӕ кодта, йӕ былтӕ асчъилтӕ кодта ӕмӕ зӕнджын хӕдзардзины уынаффӕтыл схӕцыд: «Цӕй хор мӕм ис цӕ, ме ′нӕуынон макуы фӕуат!», - ахӕм ныхӕстимӕ сӕмбӕлд Багиан Хадзианыл. Хиуарзон, зыд, кӕрӕф, ӕдзӕстуарзон адӕймагӕй нын равдыста автор дыккаг сылгоймаджы.  Бӕрӕг у, йӕ лӕг Бедтойы сӕр кӕй ницӕмӕ дары, хӕдзары рохтӕ ӕппӕтӕй дӕр йӕхимӕ кӕй сты. Цӕстмӕмитӕгӕнаг, дам-думтӕм ӕмхиц.
Мӕнӕ йӕ диссаджы дарӕстӕ Хадзианы цӕстмӕ хурмӕ ракалдта ӕмӕ йӕ фыдӕнӕн базарыд: «Мӕ уарзон Харбинмӕ ацӕудзӕн, Уырдыгӕй дӕс мины ′рбахӕсдзӕн».  Хадзиан, куыд зондджын адӕймаг, хӕлӕг нӕ бакодта, фӕлӕ йӕм куы бадзурид: «Уый бӕсты дын дӕ зылын фындз куы сраст кӕнид дӕ хорз уарзон!».
Чиныгкӕсӕг ахъуыды кӕны, ӕмӕ йын цымӕ фыссӕг йӕ фындзы кой раздӕр цӕуылнӕ скодта? Æвӕццӕгӕн, уымӕн ӕмӕ Созырыхъо физикон сахъатдзинадыл нӕ худы, ӕмӕ Багианы аипп хъӕр дӕр не скодтаид.  Фӕлӕ йе ′гъдау адӕмы ′гъдауыл кӕй нӕ уыд, уый йын нал ныббарста.
- Гъеныр Салаты мӕрдтӕн фӕлдыст фӕу, кӕд мӕнг ныхӕстӕ зӕгъыс, уӕд, зылынфындз, рӕуӕдтӕмдзӕуӕг…»
Чиныгкӕсӕг кӕд ӕвирхъау ныв федта,  уӕддӕр та Хадзианы фарс фӕвӕййы, нӕ тӕригъӕд кӕны Багианӕн. Баиргъӕвтой сылгоймӕгты, ӕндӕра фыддӕр фыдбылызӕй ӕнӕ хай нӕ баззадаиккой, «Хадзиан – уӕйыгус, иннӕ та хӕдмӕлы хуызӕн, йӕ сӕр ын дынджыр къӕртайӕ ӕнӕафадгӕ нӕ фӕуыдаид». Æмӕ та Созырыхъойы ныхӕстыл ныхъхъуыды кӕны адӕймаг. Багиан мӕллӕг кӕй  у, хӕдмӕлӕй кӕй хоны,уый хуымӕтӕджы нӕу. Кӕд йӕ цард хорз у, уӕддӕр ыл фыр налатӕй фыды мур нӕ хӕцы.
Созырыхъо дарддӕр йӕ сылгоймӕгты ӕргомӕй нал равдыста, ӕрмӕст ма иргъӕвды фӕстӕ зӕгъы:"Хъуыддаг ууыл нӕ фӕци: дӕхӕдӕг ӕй зоныс, ноджы уыцы ӕвзаг истӕмӕ куы бахӕццӕ уа, уӕд ын афтӕ ӕнцойтӕй фӕуӕн нал вӕййы».  Æмӕ та нын автор бамбарын кодта, Багиан йӕ кӕнон кӕй кӕндзӕн, кӕй ардаудзӕн йӕ мойы, ӕмӕ йын йӕ мӕлӕт кӕй фӕтагъддӕр кӕндзӕн.
Хадзианы та ма нын равдыста Созырыхъо уалдзӕджы куыстытӕ кӕнгӕйӕ: «Йӕ къухы дынджыр къӕпи, къуыбӕртты иу риуыгъд куы ′ркӕны, уӕд алы ′рдӕм апырх вӕййынц».
Бауырнын та нӕ кодта автор Багиан йӕ мойы мӕлӕты фӕстӕ зындзинӕдтӕн кӕй нӕ бабыхсдзӕн. Уымӕй уӕлдай Хадзиан та йӕ бинонты сӕргъы ӕрлӕудзӕн, йӕ лӕджы ном хъуыды кӕнгӕйӕ, ӕгад не ′руадздзӕн йӕ сӕрмӕ.
Автор абарстыты ′руаджы равдыста дыууӕ ныхмӕвӕрд сылгоймаджы сурӕты. Бауырнын нӕ кодта адӕймаджы физикон ӕмӕ моралон тыхӕн, рӕсугъддзинад ӕмӕ хӕрзконддзинадӕн  къаддӕр аргъ кӕй нӕ кӕны. Уымӕн ӕвдисӕн Созырыхъойы иннӕ радзырд «Идӕдз ус Госӕда».
«Созырыхъо цы сылгоймӕгты фӕлгонцтӕ сарӕзта, уыдонӕй Госӕдайы фӕлгонцӕй разагътадӕр нӕй»,- фыста зынгӕ фыссӕг Дзуццаты Хадзы-Мурат (2).
«Æрмӕстдӕр Госӕдайы хуызӕн тыхджын сылгоймаджы бон уыд рагон ӕнӕуаг ӕгъдӕуттыл йӕ къахӕй ӕрлӕууын. Уый нӕ, фӕлӕ ма йӕхицӕн кады ном дӕр скодта. Ном скӕнын та, мыййаг, хъайла ацаразын, кӕнӕ фӕрӕты хъӕд рацаразын нӕу», - зæгъы дзы автор.
Госӕда зондджын, тыхджын лӕггад ӕмӕ ӕгъдауыл хӕцӕг сылгоймаг разынд, ӕмӕ йын хъӕуы лӕгтӕ, идӕдз ус уӕвгӕйӕ, стыр аргъ кодтой, лӕджы ӕмсӕр ӕй ӕвӕрдтой. Кад ӕмӕ ном та сӕхи къахӕй не ′рцӕуынц. Тох кодта Госӕда дӕр ӕнӕрастдзинады ныхмӕ. Рæстуд сылгоймаг кӕм уарзы хахуыр ӕмӕ дам-думтӕ. Кӕд дзы йӕ тиу Гӕуи алыхуызон ӕнӕуаг хахуыртӕ кодта адӕмӕн «Мой кӕнын ӕрымысыд ӕмӕ ӕвӕрӕнтӕ кӕны, йӕ сабитыл бынтон йӕ къух систа». Уӕддӕр Госӕда ахӕм диссаджы сылгоймаг уыд, ӕмӕ –иу ын кӕд уыцы маст тынг зын уромӕн уыд, уӕддӕр-иу ыл фидар ныххӕцыд дӕндӕгтӕй ӕмӕ –иу ӕй нынныхъуырдта. Йӕ тиуы сӕрыл-иу рахӕцыд: «Цы сараза Гӕуи дӕр, фӕлмӕцы, ӕнцон у уыйбӕрц бинонтӕ хӕссын». Нӕ йӕ фӕндыд адӕмы цӕсты йӕ бинонты ӕфтауын, кӕд ӕмӕ хӕдзары куыстытӕ йӕхӕдӕг кодта,  уӕддӕр.
Дарддӕр автор Госӕдайы зӕрдӕмӕдзӕугӕ сурӕт ныв кӕны: «Асӕй рӕстӕмбис сылгоймаг у Госӕда; фӕлӕ цӕсгомджын, йӕ цӕстытӕ уӕд цырддзӕстдӕр уыдзысты. Йӕ цӕнгтӕ ӕндонӕй хъауджыдӕр нӕ уыдысты.  Дыууӕ лӕджы цы мӕкъуыл нӕ сӕппӕрстаиккой салд миты бынӕй, уый йӕхӕдӕг иу рӕмыгъдӕн фелвӕстаид» . Афтӕ Госӕда тох кодта, цӕмӕй йӕ цард ма фехӕлдтаид, ууыл. Уый хорз ӕмбӕрста, ӕнгом бинонтӕ бӕззон вӕййынц мыггаджы ′хсӕн дӕр ӕмӕ адӕмы ′хсӕн дӕр. Уыцы хъуыддаджы сӕраппонд йе ′нахъом сабиты дӕр кусын кодта.
Госӕда лӕджыхъӕдӕй устытӕм нӕ, фӕлӕ лӕгтӕм уыд ӕввахсдӕр. Бирӕ сылгоймӕгтау гӕды ӕфсӕрмытӕй ӕмӕ ӕнӕуаг  цагъайраджы лӕггадӕй йӕхицӕн ном нӕ кодта. Ирон сылгоймагмӕ уыцы ӕгъдӕуттӕ ӕнӕмӕнг хъуамӕ уыдаиккой, цӕмӕй йӕ ӕвзӕр мачи схуыдтаид. Фӕлӕ Госӕда уыцы традициты сӕрты ахызти.
Хъӕуы лӕгтӕ йын лӕджы аргъ кӕнын байдыдтой. Ноджы ма къӕбӕрыл рӕдау кӕй уыд, хорз ӕнӕсайд кусӕджы ном кӕй ссардта, уый тыххӕй. Фӕстагмӕ-иу хъӕубӕстӕ ныхасы исты хъуыддагыл куы дзырдтой, уӕд-иу афтӕ фӕкодтой: «Дӕлӕ-ма Госӕдайы дӕр афӕрсут». Госӕда дӕр-иу йӕ ныхас загъта ӕргомӕй, ӕнӕ гӕдымитӕй. Афтӕ йын аргъ кодтой йӕ дзырд ӕмӕ йӕ зондӕн.
Созырыхъо нын уӕлдӕр Госӕдайӕн  цы диссаджы миниуджытӕ фӕнымадта, уыдонмӕ ма радзырды кӕрон ноджыдӕр бафтыдта иу: сылгоймаг ӕцӕг сылгоймаг цӕмӕй вӕййы, уый. Госӕда уыд уарзӕгой мад. Хуызӕнон хистӕрӕн хъуамӕ йӕ кӕстӕртӕ дӕр фӕзминаг уой.
Цӕйнӕфӕлтау йӕ сабиты ӕгуыдзӕгӕй федтаид, фӕлтау-иу йӕ ӕхсид уд пирӕны судзинтыл дӕр авӕрдтаид. «Раст къуырддон карк куыд цӕрдӕг лӕууы йӕ цъиутӕм зилгӕйӕ, афтӕ уый дӕр рагӕпп ӕввонг уыдис йӕ сабиты сӕрыл рахӕцынмӕ».  Йӕ сабиты бӕгънӕгӕй, ӕххормагӕй никуы ныууагъта, адӕмы рӕгъмӕ сӕ ракодта.
«Созырыхъо арф ныхъхъуыды кодта ирон сылгоймаджы уавӕрыл. Мӕгуыр, ӕфхӕрд сылгоймагӕн зын уыд амонд ссарын, йӕ бӕллиц сӕххӕст кӕнын, царды уылӕнты ӕдасӕй ленк кӕнын. Кӕд-иу ӕм исты рӕсугъд хъуыдытӕ уыд, уӕддӕр-иу ын фесты царды уӕзы бын ӕмӕ-иу ын сӕ уый ныммур кодта»  (3). Уыцы заманы цардӕвӕрд ахӕм уыд ӕмӕ дзы амонд ӕнӕ сӕрнывонд нӕ хаста бирӕ. Тых ӕмӕ бартӕ адӕймаджы сыгъдӕг бӕллицты куы ссӕндой, уӕд нӕй ахӕм ӕхсӕнады амонд ссарӕн. Æппӕт уыдӕттӕ нын Созырыхъо хорз фенын кодта йӕ радзырд «Номылус»-ы.
Уацмысы сӕйраг хъайтар Зӕли – булӕмӕргъау хъӕлдзӕг ӕмӕ сӕрибаруарзон. Уый хуызӕн рӕсугъд ӕмӕ хӕрзконд чызг сӕ хъӕуы нӕ, фӕлӕ ӕнӕхъӕн комбӕсты дӕр нӕ уыд. «Хайджын  уӕларвон рӕсугъддзинадӕй, йӕ цӕстытӕ ӕнахуыр цырд ӕмӕ хъӕлдзӕг, сӕ мидӕг цыма цырӕгътӕ сыгъди, уыйау Цыкурайы фӕрдгуытау йӕ урс-урсид дӕндӕгтӕ ферттивынц. Цӕрдӕг, - цыфӕнды хохы сӕрты, зӕрватыккау, атахтаид. Ног джиппӕйфыст  куырӕт ын йӕ дзаг риу ӕлвасы хъӕддых, цыма ныртӕккӕ ӕддӕмӕ ратондзӕн, уыйау, кондджын»
Адӕмӕн куысты дӕр ӕмӕ хъазты мидӕг дӕр  уыд номхӕссӕн, лӕвар сын кодта ӕхцондзинад, фӕсырдта-иу сын йӕ зӕлланг худтӕй  сӕ ӕнкъард, фӕллад, фӕлмӕст ӕмӕ хъуынтъыз хуызтӕ Сӕгуыт, хӕххон сӕгуытӕй хуыдтой адӕм.
«Хосгӕрдӕнафон-иу  халамӕрзӕны бырынкъӕй куы фӕцагайдта  хохы йас улӕны, уӕд-иу йӕ тъӕпп угӕрдӕны рӕбын фӕцыдис».
Зӕли хайджын у ирон адӕмы хъӕздыг ӕвзаджы ӕвӕрӕнтӕй. Цынӕ йын кодтой йӕ фыд ӕмӕ йӕ мад. Дзырдтой йын, цӕмӕй йӕхиуыл фӕхуда, фӕстӕмӕ ма дзура хистӕртӕм, ӕфсӕрмы сӕ кӕна… афон у ӕрӕмбарынӕн. Фӕлӕ-иу сӕ уый хынджылӕджы бын фӕкодта. Йӕхиуыл фӕхудыны  бӕсты ноджы тынгдӕр худт иннӕтыл. Кӕй уӕлӕсин хуыдта, кӕй дӕлӕсин. Цыбырдзырдӕй, хъал чызг уыди Зӕли  ӕмӕ хынджылӕг скъӕрдта.
Музук дӕр Зӕли рӕсугъд кӕй у, уымӕй сӕрыстыр у иуӕй, иннӕмӕй та йӕхинымӕр катайыл бафты: «Æгӕр уӕздан арӕзтытӕ фӕци Зӕли, мӕгуыр лӕгыл афтӕ нӕ фидауы: мӕгуыр хъуамӕ уындӕй дӕр фыдуынд уа».
Æмӕ цӕмӕй тарсти фыд,уый ӕрцыдис. Уӕздан ӕмӕ хъӕздыг мыггаг Таджитӕй  Хъауырбег сфӕнд кодта Музучы чызг Зӕлийы номыл усӕн ӕрхӕссын.
«Кӕд хынджылӕг кӕны, уӕд йӕ мадӕй». «Мӕсты стайау йӕ цӕстытӕй судзгӕ ӕхсидӕвтӕ хауы: «Зӕронд богъ, цъаммар!» – схаудта йӕ дзыхӕй. Усджын лӕг, сывӕллонджын ӕмӕ йын Зӕлийы номылусӕн раттут! Номылусӕн! Уӕдмӕ уал фыдвӕндӕгтыл фӕцӕуӕд ӕмӕ йӕ туджы фӕмӕцӕд!  Йӕ хъуыдымӕ дӕр куыд ӕрцыд ахӕм чъизи фӕнд!»
Кӕй зӕгъын ӕй хъӕуы, Зӕлийӕн Хъауырбег тынг ӕнӕуынон уыд, фӕлӕ уӕддӕр сразы ис номылусӕй ацӕуын. «Фыдбылыз мацыуал ӕрцӕуӕд, мӕн тыххӕй, мӕ бинонты цӕстмӕ  азым мачиуал бадарӕд, уый йеддӕмӕ фӕлтау ӕз мӕхи цардудӕй баныгӕндзынӕн».  Сабырдзинад ын зынаргъ кӕй у, Хъауырбегмӕ  мой скӕнын та – мардӕрцыд, фӕлӕ уӕддӕр йӕ фыд, йӕ мад, йӕ уарзон мӕгуыр адӕмы сӕрвӕлтау фӕцыд йе ′нӕуынон Хъауырбегмӕ. Уымӕй бӕрзонд кӕны йӕ удыхъӕд,  йе сгуыхт, йӕ намыс.
«Зӕли нын нӕ зӕрдыл ӕрлӕууын кӕны Госӕдайы фӕлгонц. Ацы дыууӕ хъайтарон хуызы нын Созырыхъо равдыста ирон фæзминаг сылгоймаджы,Зӕлийы – смой кӕныны агъоммӕ, Госӕдайы та – чындзы куы фӕцыд, уый фӕстӕ, йӕ бинонтимӕ. Уыдонӕй иу дӕр амондджын нӕу. Фыссӕджы хъуыды: ирон сылгоймаг-иу цыфӕнды хорз, рӕсугъд, намысджын ӕмӕ хъаруджын уыд, уӕддӕр йӕ цард ӕрвыста фыдбон ӕмӕ хъизӕмарӕй» (2).
Куыд федтам, афтӕмӕй нын Созырыхъо  революцийы агъоммæйы цард æвдисæг  прозаикон уацмысты  цы сылгоймӕгты фӕлгонцтӕ равдыста, уыдон иууылдӕр сты зӕрдӕмӕдзӕугӕ. Хайджын сты ирон сылгоймаджы хуыздӕр миниуджытӕй: рӕсугъд ӕмӕ тыхджын, цардбӕллон ӕмӕ дзырдфӕразон, цыргъ ӕвзаг ӕмӕ къӕйных, рӕстӕууӕнк ӕмӕ ныфсхаст. Кӕд Асинет, Хадзиан, Госӕда ӕмӕ Зӕлийӕн се ′ддаг бакаст, сӕ кар ӕмхуызон нӕу, уӕддӕр сты авторы идеалон сылгоймӕгтӕ. Ис сын рӕсугъд удыхъӕд, тыхджын характер, компромистӕм ӕмхиц не сты. Гӕды ӕфсӕрмытӕ, цагъайраджы лӕггад сӕ сӕрмӕ нӕ хӕссынц. Цардхъом ӕмӕ цардӕфсӕст сты. Цӕмӕй уыцы идеалтӕ ирддӕрӕй ӕвдыст ӕрцӕуой, уый тыххӕй сын Созырыхъо сӕ ныхмӕ ӕрӕвӕрдта антиидеалтӕ: Багиан ӕмӕ Абианы. Уыдон сты фыдцъылыс, ӕдзӕстуарзон, загъдкъах сылгоймӕгтӕ. Адӕймаджы физикон ӕмӕ моралон тых, бакастӕй ӕмӕ удӕй рӕсугъддзинад, хӕрзконддзинад – уый у Созырыхъойы идеал ӕмӕ йыл йæ зӕрдӕ никуы ивы.

Рæстæг цæуы, фæлтæртæ ивынц кæрæдзи азæй азмæ, фæлæ ахуыргæнæг баззайы сывæллæтты зæрдæты, йæ ном нæ сæфы æнустæм. 
Æмæ уый у æцæг амонд адæймаджы царды.

•1) Радзырд «Афтæ дæр вæййы»-йы автор. 

•2) Авторы фæсномыг.

•3) Радзырды йæ цоты ’руаджы чи схъæздыг ис, уыцы архайæг.

•4) Цыппæрæм чызджы ном. 

•5) Сугараты … Дзахойы чызджы ракуырдта. 

•6) Лæппуйæн … бафидын йæ бон куы нæ уа, уæд хъуамæ йæхицæн æнцад бада! 

